
                       ባሕር ዳር
በአማርኛ ቋንቋ ትምህርት ድርሰት የመፃፍ ተነሳሽነትና የመፃፍ ችሎታ         ተዛምዶ፣ በባህር ዳር ከተማ በሹምአቦ አጠቃላይ 2ኛ ደረጃ ትምህርት ቤት በዘጠነኛ ክፍል ተማሪዎች ተተኳሪነት

በኢትዮጵያ ቋንቋ(ዎች)ና ሥነ ጽሑፍ አማርኛ-ትምህርት ክፍል ድኅረ                       ምረቃ መርሃ ግብር አማርኛን በማስተማር ለሁለተኛ ዲግሪ ማሟያ የቀረበ
የፈታኞች ማረጋገጫ

1. የአማካሪ ስም------------------------------ፊርማ-------------------ቀን------------------

2. የውጭ ፈታኝ ስም------------------------ፊርማ---------------------ቀን---------------

3. የውስጥ ፈታኝ ስም------------------------ፊርማ---------------------ቀን--------------

ምስጋና
በመጀመሪያ ምህርቱን፣ ቸርነቱንና ጥበቃውን  ከእኔ ላላራቀውና ለረዳኝ ለቸሩ እግዚአብሔር ምስጋናየ ከፍ ያለ  ነው' 

የዚህን ጥናት ርዕስ በመምረጥ ከትልም ጥናቱ እስከ ዋናው ጥናት ሀሳብ በመስጠት፤ በመገምገም እና በመደገፍ ያላሰለሰ ጥረት በማድረግ ጥናቱን በተገቢው ሁኔታ እንድሰራ በማድረግ ለውጤት ላበቁኝ አማካሪዬ ለዶ/ር ማረው አለሙ ከልብ የሆነ ምስጋናየን አቀርባለሁ፡፡ 

ለሹምአቦ  ትምህርትቤት ርዕሳነ መምህራንና ውድ መምህራን በሙሉ፤ መረጃ በምሰበሰብበት ጊዜ ትብብር ስላደረጉልኝና ፈተናውንም በማረም ለረዱኝ መምህራን፤ እንዲሁም ጊዚያቸውን እና ጉልበታቸውን ሳይሰስቱ መጠይቁን በተገቢው ሁኔታ በመሙላት ለረዱኝ ለሹምአቦ ትምህርትቤት የጥናቱ ተሳታፊ ከልብ የሆነ ምስጋና አቀርባለሁ፡፡


ጉልበቱን፣ ጊዜውንና ገንዘቡን ሳይሰስት ለዚህ ትምህርት ስኬት ከፍተኛ ድጋፍ ላደረገልኝ ለባለቤቴ ለአቶ ብናልፍ አንዱዓለም፤ ቤት ውስጥ ያለውን ሀላፊነት በመውሰድ ጫናን ላቀለሉልኝ ልጆቼ ለበርናባስ፣ ለጳውሎስና ለሰላማዊት ምስጋናየ የላቀ ነው፡፡ 

አህፅሮተጥናት

የዚህ ጥናት ዋና ዓላማ በተማሪዎች ድርሰት የመፃፍ ተነሳሽነትና ድርሰት የመፃፍ ችሎታ መካከል ያለውን ተዛምዶ መመርመር ነው፡፡ በመሆኑም ጥናቱ ተዛምዷዊ ስልትን ተከትሏል፡፡ የጥናቱ ተሳታፊዎችም በባህርዳር ከተማ ሹምአቦ አጠቃላይ 2ኛ ደረጃና መሰናዶ ትምህርትቤት በ2011ዓ.ም በ9ኛ ክፍል ትምህርታቸውን በመከታተል ላይ ከሚገኙ ተማሪዎች ውስጥ በቀላል የዕጣ ናሙና ዘዴ የተመረጡ 101 ተማሪዎች ናቸው፡፡ የጥናቱን ኣላማ ከግብ ለማድረስም የሚያስፈልጉ መረጃዎች በፅሁፍ መጠይቅና በፈተና ተሰብሰበዋል፡፡ መረጃዎቹ በገላጭና ተንባይ ስታትስቲክሶች አማካይነት ተተንትነው ተብራርተዋል፡፡ በመረጃ ትንተናው መሰረት ጥናቱ የተማሪዎች ድርሰት የመፃፍ ተነሳሽነት እንዳላቸው አሳይቷል፡፡ የተማሪዎች ድርሰት የመፃፍ ችሎታ ከአማካይ በላይ ሆኖ ታይቷል፡፡ በተጨማሪም በተማሪዎች ድርሰት የመፃፍ ተነሳሽነትና ድርሰት በመፃፍ ችሎታ መካከል አዎንታዊ ተዛምዶ (r=.503, p<.05) እንዳለ ጥናቱ አሳይቷል፡፡ ከዚህም ሌላ ተነሳሽነት ድርሰት የመፃፍ ችሎታ የመተንበይ ድርሻው ከፍተኛ መሆኑን (R² = .254፣ F= .33.62 ፣ P<.05) የጥናቱ ውጤት አመልክቷል፡፡ በጥናቱ መሰረት አማርኛ የሚያስተምሩ መምህራን የተማሪዎች ድርሰት የመፃፍ ተነሳሽነት ድርሰት በመፃፍ ችሎታ ላይ የራሱ የሆነ ድርሻ እንዳለው በመገንዘብ ትምህርቱን የተማሪዎችን ስሜት በሚያነሳሳ መልኩ ቢያቀርቡ፣ እንዲሁም የተማሪዎችን ድርሰት የመፃፍ ተነሳሽነት ለማጠናከር የሚረዱ ተግባራትን ቢያከናውኑ፣ የስርዓተትምህርት ቀራጮች መርሀትምህርት ሲነድፉ፣ የትምህርት መሳሪያዎች አዘጋጆች የትምህርት መሳሪያዎችን ሲያዘጋጁ፣ የተማሪዎችን ድርሰት የመፃፍ ተነሳሽነትን ላይ ትኩረት መስጠት ቢችሉ፣ በዘርፉ ጥናት ለማካሄድ የሚሹ ተመራማሪዎች ሰፋ ያለ ሙከራዊ ጥናት ቢያካሂዱ የተማሪዎችን ድርሰት የመፃፍ ችሎታ ለማዳበር የሚያደርገው አስተዋጾ ቀላል አይሆንም፡፡

iiአህፅሮተጥናት


iiiማውጫ


1ምዕራፍ  አንድ፡- መግቢያ


11.1 የጥናቱ ዳራ


71.2 የጥናቱ መነሻ ችግር


101.3 የጥናቱ ዓላማ


101.4 የጥናቱ አስፈላጊነት


111.5 የጥናቱ ወሰን


111.6 የጥናቱ ውስንነት


111.7 የቁልፍ ቃላት ብያኔ


12ምዕራፍ ሁለት፡- የተዛማጅ ድርሳናት ክለሳ


122.1 ድርሰት የመፃፍ ተነሳሽነት ምንነት


132.2 ድርሰት የመፃፍ ችሎታ ምንነት


162.3 ድርሰት የመፃፍ ተነሳሽነትና የመፃፍ ችሎታ ተዛምዶ


172.4 ድርሰት የመፃፍ ችሎታ አስፈላጊነት


192.5 ድርሰት የመፃፍ ችሎታን መመዘን


222.6 የቀደምት ጥናቶች ቅኝት


25ምዕራፍ ሦስት፡- የአጠናን ዘዴ


253.1 የምርምር ስልት


253.2 የጥናቱ ተሳታፊዎችና የናሙና አመራረጥ


253.3 የመረጃ መሰብሰቢያ መሳሪያዎች


263.3.1
የጽሁፍ መጠይቅ


273.3.2 ፈተና


273.4 የመረጃ አተናተን


28ምዕራፍ አራት፡- የጥናት ውጤት ትንተና ማብራሪያ


284.1 የውጤት ትንተና


314.2 የውጤት ማብራሪያ


34ምዕራፍ አምስት ፡-ማጠቃለያ፣መደምደሚያና መፍትሄ


345.1 ማጠቃለያ


365.2 መደምደሚያ


365.3 መፍትሄ


37ዋቢዎች


43አባሪ ሀ፡-  የፅሁፍ መጠይቅ


48አባሪ ለ፡- ድርሰት  የመፃፍ ችሎታ መለኪያ ፈተና


48አባሪ ሐ፡- ድርሰት የመፃፍ ችሎታ መለኪያ ፈተና ማረሚያ መስፈርቶች


49አባሪ መ፡- ድርሰት የመፃፍ ችሎታ መለኪያ ፈተና ውጤት


55አባሪ ሠ፡- የሙከራ ጥናት ውጤት



አባሪ ረ የፅሁፍ መጠይቅና የድርሰት ፈተና ውጤት………………………………………….57
አባሪ ሰ የድርሰትፈተና፣ የተማሪዎች የፈተና ወረቀት ናሙና ………………………...…….60
ምዕራፍ  አንድ፡- መግቢያ
1.1  የጥናቱ ዳራ 

ቋንቋ ለማህበረሰቡ እንዲያገለግል ለማድረግ ሰለቋንቋ ትምህርት አሰጣጥ የተለያዩ ጥናቶችን ማካሄድ ያስፈልጋል፡፡ በጥናት ላይ የተደገፈ የመማር ማስተማር ተግባር የበለጠ ተጠቃሚ ያደርጋል፡፡ ስለዚህ በቋንቋ ትምህርት ላይ የሚያጋጥሙ ችግሮችን ለመፍታት በመረጃ የተመሰረተ ጥናት ማካሄድ ይገባል፡፡ በዚህም የተማሪዎችን የመፃፍ የተነሳሽነት ሁኔታ ማወቅ ወሳኝ ጉዳይ ነው (ሀርመር፣ 1991 እና ሩቢንሰ፣ 2001)፡፡ ተነሳሽነት የተለያዩ ገፅታዎች እንዳሉትና ከቋንቋ መማር ጋር ስላለው ግንኙነት በርካታ ተመራማሪዎች ሃሳባቸውን ይገልፃሉ፡፡ 
ጋርድነርና ለምበርት (1972)ን ጠቅሰው ብራውን (2000) ተነሳሽነት ውህዳዊና ጥቅማጥቅማዊ በማለት በሁለቱ ይከፈላሉ፡፡ ውህዳዊ ተነሳሽነት የቋንቋ ተማሪዎች ሁለተኛ ቋንቋ ተናጋሪዎች ጋር ለመግባባት ወይም ስለተናጋሪዎች ባህል ለማወቅ ሲል የሚኖረውን የመማር ምኞት ይመለከታል፡፡ በመሆኑም ተማሪው ራሱን ሁለተኛ ቋንቋ ተናጋሪ ቡድን ጋር ለማዋሃድ ወይም የቡድን አካል ለመሆን ሲፈለግ ውህዳዊ መነሳሳት ተግባራዊ ይሆናል፡፡ በሌላ በኩል ጥቅማጥቅማዊ ተነሳሽነት ቋንቋን ጥቅማጥቅማዊ ለሆኑ ዓላማዎች ማለትም ስራ ለማግኘት፣ ሙያዊ የሆኑ በቋንቋው የታተሙ ድርሳናትን ለማንበብ መማርን ይመለከታል፡፡
ተነሳሽነት አጠቃላይ በሆነ መልኩ ተማሪዎች በተግባር ላይ ስኬታማ ለመሆን ከሚያሳዩት ውስጣዊ ወይም ተፈጥሯዊና ውጫዊ መነሳሳት አንፃርም ይገለፃል፡፡ ኤድዋርድ ዴኒስ (1995)ን በመጥቀስ ብራውን (2000) እንደገለፁት፣ በውስጣዊ መነሳሳት የሚከናወኑ ተግባራት ለክንውኑ ምላሽ ሊያስገኙ ይችላሉ፡፡ ስለዚህ እነዚህን ተግባራት የሚያከናውን ሰው ምላሽ የሚያገኘው ከተግባሩ እንጂ ከተግባሩ ውጭ ከሆነ ከሌላ አካል አይደለም፡፡ የውስጣዊ መነሳሳት ባህሪያት ውስጣዊ ምላሽ የሚያገኙት ውጤቶች ሲሆኑ፤ እነዚህም የብቃት ስሜቶችና ግላዊ ውሳኔ ናቸው፡፡ በሌላ በኩል ውጫዊ የመነሳሳት ባህሪያት ከግለሰቡ ከራሱ ውጭ ከሌላ እኩል ምላሽ ያስገኛሉ ተብለው የሚገመቱ ናቸው፡፡ ውጫዊ ምላሾች የሚባሉት ገንዘብ፣ ሽልማት፣ ማርክና አዎንታዊ ግብረመልሶች ናቸው (ብራውን ፣2000 እና ቻተርጀ ፣2000)፡፡
ውስጣዊና ውጫዊ ተነሳሽነት ተደጋግመው የሚነሱ የቋንቋ መማር ተነሳሽነት ዓይነቶች ናቸው (ብራውን፣2000) ፡፡ የውስጣዊ ተነሳሽነት ጽንሰሀሳብ በስነልቡና ትምህርት ውስጥ ከቅርብ ጊዜ ወዲህ በብዙ አጥኝዎች እውቅና እያገኘ መጥቷል፡፡ ይህም የሁለተኛ ቋንቋ ተማሪዎች ታላሚውን ቋንቋ ከውስጥ በሚመነጭ ግፊት በመማርና ተግባርትን በማከናወን የሚገኝ ተነሳሽነት ነው፡፡ ተማሪዎቹ የመምህሩ የማስተማር ዘዴ ቢመቻቸውም ባይመቻቸውም፣ ትምህርቱ ፈተና ቢኖረውም ባይኖረውም ቋንቋን ለመማር ወደኋላ አይሉም፤ቋንቋውን በመማርም ሆነ ተግባራቱን በማከናወን ይረካሉ፡፡
ውስጣዊ ተነሳሽነት ያላቸው ተማሪዎች የሚቀርቡላቸውን የመማር ተግባራት አስቸጋሪ ቢሆኑም እንኳ ተግባራቱን በማከናወን ይደሰታሉ፡፡ ውጫዊ ማነሳሻ ወይም የመምህሩ ግፊትና ጉትጎታ ሳያስፈልጋቸው ከራሳቸው የሚመነጭ የመስራት ፍላጎት ይኖራቸዋል (ኖኤልስ 2003፣ ኡር 1996፣ስኬሚድና ሌሎች 1996፣ኤልስ 1994) ፡፡
ውስጣዊ ተነሳሽነት ለረጅም ጊዜ የሚቆይ ትውስታ ከፍተኛ አስተዋጽኦ እንዳለው ይገለፃል፡፡  ውስጣዊ ተነሳሽነት ከሌሎች የተነሳሽነት ዓይነቶች በተሻለ ሁኔታ ያለፈን ነገር ለማስታወስ አስተዋፅኦ አለው፡፡ ማሰሎውም (1970) ውስጣዊ ተነሳሽነት ከውጫዊ ተነሳሽነት ይልቅ የበላይነት አለው ይላሉ፡፡ አንድ ተማሪ ውጫዊ መነሳሳት ቢኖረውም ባይኖረውም የቋንቋ ትምህርቱን ለመማር ጥረት ሊያደርግ ይችላል፡፡ የውጫዊ መነሳሳት ደካማ ጎን ግለሰቡን ሱስ የማስያዝ ባህሪ ያለው መሆኑ ነው፡፡ ሽልማት ወይም አድናቆት ለማግኘት ሲባል ብቻ የቋንቋ ትምህርት መማር ለአነሳሾቹ ጥገኛ ያደርጋል፡፡ ሽልማቱም ሆነ አድናቆቱ በሚቋረጥበት ጊዜ የቋንቋ ትምህርት መማር መነሳሳትና ምኞት ይጠፋል (ቻተርጀ፣ 2000)፡፡ 
ተነሳሽነት የማንኛውም ውስብስብ ተግባራት ስኬታማነት ወይም ስኬት አልባነት መግለጫ ነው፡፡ ተነሳሽነት በሰው ልጅ ላይ የሚታይ፣ ተፈጥሯዊ የሆነ፣ አንድ ነገር ለመተግበር የሚያስችል ውስጣዊ ፍላጎት ነው (ብራውን፣1987፤1994) ፡፡  

ተነሳሽነት ከሁለተኛ ቋንቋ ትምህርት አኳያ እንደትምህርት ውጤት መግለጫ ሆኖም ያገለግላል (ጋርድነር፣ 1985) ፡፡ ጋርድነር ከዚህ በተጨማሪ ሁለተኛ ቋንቋ የመማር ተነሳሽነት ከውጤት ጋር ብቻ ሳይሆን ከቋንቋ መማር ሂደት ጋርም ግልፅ የሆነ ግንኙነት እንዳለው ያስረዳሉ፡፡ እንደ ጋርድነር አገላለፅ ተነሳሽነት የጥረት፣ የቋንቋ፣ የመማር አላማን የማሳካት ምኞትና ቋንቋ ለመማር የሚያስችሉ የጥሩ አመለካከት ቅንጅት ነው፡፡ 
ተነሳሽነት እንደስበት ሃይል ውስጣዊ ገፅታው ረቂቅና ውስብስብ በመሆኑ ለመተንተን አስቸጋሪ ነው፡፡ ሆኖም ግን ላዕላይ ገጽታውንና የሚያስከትለውን ውጤት ለመግለጽ ይቻላል፡፡ ስለሆነም ተነሳሽነት የተለያዩ ዓላማዎችን መሰረት በማድረግ አንድ ነገር ለምንና እንዴት እንደሚተገበር የሚያሳይ፣ የባህሪይ ተፅእኖ ሊያመጣ የሚችል ውስጣዊ ግፊት ነው (ዶርኔ፣ 2001)፡፡ 

መፃፍ ከ18ኛው ክፍለ ዘመን በፊት የአርስቶትል ጽንሰሀሳብ አራማጆች የቀለም ትምህርት ነው የሚል እሳቤ እንደነበራቸው ላንገርና ሸላይ (2000) ይገልፃሉ፡፡ መፃፍ ትኩረት የሚያደርገውም በፈጠራ፣ ሀሳቦችን በማደራጀት፣ የተለያዩ ስልቶችን በመጠቀም በማስታወስ እንደነበር ላንገርና ሸላይ ገልፀዋል፡፡ ይህ ንድፈ ሀሳብ በ18ኛው ክፍለ ዘመን በአሜሪካኖች ዘንድ አሉታዊ ጫና አርፎበት በሰዋሰው፣ ለቃላት ጽህፈትና ለቃላት ምርጫ ልዩ ትኩረት መስጠት ተጀመረ፡፡ ይህ ሂደት የዲስኮርስ አጠቃቀምን በጽሁፍ መግለጽ የሚል አዲስ ትኩረት ሳበ (ላንገርና ሸላይ፣ 2000)፡፡
በገለፃውያን እይታ ለፀሃፊው ነፃነት ትኩረት ይሰጣል፡፡ ጆንሰን (1990)፣ ተማሪዎች በሚጽፉበት ጊዜ በአእምሯቸው የመጣላቸውን ማንኛውንም ሀሳብ በሙሉ ነፃነት እንዲጽፉ ይበረታታሉ፡፡ ሀሳባቸውን በቃላት እንዲገልፁና ችግር እንዳይገጥማቸው ድጋፍ ይደረግላቸዋል፡፡ መምህራንም መሪ ወይም አዛዥ አይደሉም፤ ተማሪዎች ጥሩ ድርሰት እንዲጽፉ በክፍል ውስጥ ለሚከናወነው የመፃፍ ተግባር ምቹ ሁኔታ ይፈጥራሉ፡፡ ተማሪዎች ስለሚጽፉት ርዕሰ ጉዳይ ታማኝ ሆነው እንዲጽፉ ይበረታታሉ፡፡ 
የገለፃውያን ንድፈሀሳብ የተጀመረው በ20ኛው ክፍለ ዘመን መጀመሪያዎቹ አስርት አመታት ሲሆን እስከ 1960ዎቹ መጨረሻና እስከ 1970ዎቹ መጀመሪያ አካባቢ ነበር፡፡ በዚህ ንድፈሀሳብ መሰረት የመፃፍ ትምህርት ዋና ዓላማ ተማሪው ግላዊ ሀሳቡን እንዲጽፍ ማድረግ ነበር፡፡ መፃፍ ራስን በመፈለግና በመግለጽ፣ እውነታን መፈለግና ወደውጤት ለመድረስ የሚደረግ የፈጠራ ሂደት ጥበብ ሆኖ ይቆጠራል፡፡ ፀሐፊው ራሱን በሚገልጽበት ጊዜ ታማኝ እንዲሆን ይጠበቃል፡፡ በገለፃውያን ንድፈሀሳብ መምህራን አዛዥ (directive) አይደሉም፤ ይልቁንም በክፍል ውስጥ የሚከናወነው የመፃፍ ተግባር ጥሩ የሀሳብ ፍሰት ያለው ጽሁፍ እንዲጽፉ በማድረግ ምቹ አጋጣሚ ይፈጥራሉ (ጆንሰን፣ 1990)፡፡ 
በአእምሯዊያን እይታ መፃፍ እንደችግር መፍቻ የሚታይ ሲሆን ሃሳብና ሂደት የሚሉ ሁለት ጽንሰ ሀሳቦች ያነሳል፡፡ ይህም ሃሳብ ተማሪዎች በመፃፍ ሂደት ስለሚጽፉት ጉዳይ ያቅዳሉ፤ ችግሮችን ይለያሉ፤ ያሰላስላሉ፤ አማራጭ መፍትሄዎችን በመስጠት ማጠቃለያ ላይ ይደርሳሉ፡፡ በመቀጠልም ሀሳባቸውን ወደ ጽሁፍ በመቀየር ወረቀት ላይ ያሰፍራሉ፤ በመጨረሻም ጽሁፋቸውን በማሻሻል ክለሳ ያደርጋሉ (ጆንሰን፣ 1990) ፡፡ 
መፃፍ አእምሯዊ ተግባር ሲሆን በአንድ ጊዜ በርካታ ባህሪያትን ከግምት ውስጥ ማስገባት የሚጠይቅ ስራ (ለምሳሌ፡- ይዘቱን፣ ቅርፁን፣ ዓላማውን፣ ተደራሲውን፣ ወዘተ) እንደሆነ መፃፍን ከንግግር ጋር በማነፃፀር የሚታይ ስምምነታዊ ትዕምርቶች የሚገልፅ የቋንቋ ጽሁፋዊ ስርዓት መሆኑንና በቃላት ውክልና በወረቀት ላይ የሰፈረ ህያው የሆነ ቋንቋ ነው፤ ይላሉ፡፡ በሁሉም ተመራማሪዎች ብያኔ መሰረት እይታዊ ምልክትነቱ ለታላሚው ቋንቋ የአገባብ ስርአት ተገዥነቱን በቦታና ጊዜ ሳይወሰን ህያው ሆኖ ሊቆም መቻሉን ያመለክታል (ባይሪን፣ 1991፤ ዊድወሰን፣ 1978 እና ሪሞስ፣ 1983)፡፡ 
በተራክቧውያን እይታ ፀሀፊው ከአንባቢው ጋር ምልልስ ለማድረግ የሚፈጥረው መግባቢያ በመሆኑ ፀሐፊውም ሆነ አንባቢው ለጽሁፍ ፍሰት ሀላፊነት እንዳለባቸው ጆንሰን (1990) ይገልፃሉ፡፡ ሂድሰን (1987)ን ጠቅሰው ጆንሰን (1990) እንዳስረዱት የፀሐፊውና የአንባቢው ግንኙነት ከቋንቋ ቋንቋ ሊለያይ ይችላል፡፡ 
በማህበራዊ ቅድመእውቀት ግንባታ እይታ የፀሐፊው ሚና የሚገለፀው በማህበራዊ ቅድመእውቀት ሥነጽሁፍ ውስጥ ነው፡፡ የጽሁፍ ውጤትም በአንድ ወሰን አውድና ተደራሽ እንደሚከናወን ማህበራዊ ድርጊት የሚቆጠር ይሆናል፡፡ የጽሁፍ ቋንቋ፣ ትኩረትና ቅርፅ ምንጩ ማህበረሰቡ ነው፡፡ በዚህ ንድፈሀሳብ እውነታ፣ እውቀት፣ ሀቅ፣ ቴክስት፣ የራስ አስተሳሰብና ሌሎችም ከማህበረሰቡና የእውቀትና የዲስኮርስ ባለቤት ከሆነው ቢጤዎች የሚመነጩ ናቸው በማለት ከኢን (1987)ን ጠቅሰው ጆንሰን (1990) ገልፀዋል ፡፡ 
ከተሰጡ ብያኔዎች መገንዘብ እንደሚቻለው መፃፍ ረጅም ጊዜ የሚፈጅ፣ ከፍተኛ ጥረትን የሚጠይቅ፣ ሀሳብን መቀበል፣ መጠየቅ፣ መመርመር እና በትኩረት ማሰብን የሚሻ አእምሯዊና አካላዊ ስራ መሆኑ ነው፡፡ ይህ ከሆነ ደግሞ በመደበኛ ትምህርት ቤት የተማሪዎችን የመፃፍ ችሎታ ለማዳበር ክሂሉን ማስተማር አስፈላጊ ነው፡፡ ምክንያቱም እንደማዳመጥና መናገር በተፈጥሮ የለመዳ ሂደት ሳይሆን በትምህርት ብቻ የሚገኝ መሆኑ ነው (ባይረን፣ 1991) ፡፡ 
መፃፍ በሚታዩ ምልክቶች ውክልና በመገልገል ሰዎች ሀሳባቸውን የሚለዋወጡበትና ተራክቦ የሚመሰርቱበት ተግባቦታዊ መሳሪያ ነው፡፡ ተግባቦታዊ ስልቱ እይታዊ፣ በአካላዊ ተግባራዊ አፍላቂ፣ በአካላዊ ወገን ለማስተላለፍ ሲያስብ ለማስተላለፍ የፈለገውን መልዕክት ለተቀባዩ ለማድረስ ፀሐፊው አሻሚ ወይም አደናጋሪ የሆኑ ነገሮችን ለማስወገድ ጥራት ያለው መልዕክት ለተቀባዩ እንዲደርስ ማድረግ ይኖርበታል፡፡ በመሆኑም የቋንቋ ትምህርት ዓላማ ተማሪዎች ቋንቋውን እንደመሳሪያ እንዲጠቀሙበት ለመርዳትና የተማሪዎችን ስራ ውጤታማ ለማድረግ፣ የግል ችሎታና ሀላፊነት ለመወጣት ያስችላል (ሀርመር፣ 1991)፡፡ 
መፃፍ በተማሪዎች ችሎታ ብቻ ሳይሆን ስሜታዊ ባህሪያት ጭምር ተፅዕኖ የሚደርስበት ክሂል ነው፡፡ ይህም መፃፍ ተማሪዎች በአንድ ጊዜ በርካታ አእምሯዊ ሂደቶችን በተሳካ ሁኔታ እንዲተገብሩ የሚጠይቅ ክሂል ነው፡፡ ሃሳብን እንዲያስታውሱ፣ ለሚጽፉት ርዕስ ተነሳሽነት እንዲኖራቸው፣የመፃፍ መሰናክሎችን መፍታትና የፃፉትን መገምገም፣ የመፃፍ ሂደት ከሚጠይቃቸው አዕምሯዊ ተግባራት ውስጥ ይገኙበታል፡፡ ከዚህ በተጨማሪ እነዚህን አዕምሯዊ ተግባራት ለማከናወን በተማሪዎች በኩል የመፃፍ ተነሳሽነት መኖር አለበት (ፍሎር እና ሀይስ፣1981) ፡፡ 
መፃፍ ለተማሪዎች ፈርጀ ብዙ ጠቀሜታ አለው፡፡ ተማሪዎች በርካታ የመፃፍ ተግባራትን ያከናውናሉ፡፡ ለምሳሌ ድርሰት፣ ዘገባ፣ ጠቃሚ ማስታወሻዎችና የመሳሰሉትን የሚያከናውኑ በመሆናቸው ተግባራቱን በሚገባ መወጣት እንዲችሉ ተነሳሽነትን አጎልብተው የመፃፍ ችሎታቸው ሊያድግ እንደሚገባ ስሚት (2010)፣ ቼን (1994) ይገልፃሉ፡፡  
በተመሳሳይ መፃፍ ውስብስብ ተግባር መሆኑን ባይረን (1988) ሲገልጹ፣ መፃፍ ሥርዓት በጠበቀ መልኩ በቃላት አማካኝነት የሃሳብና የግንዛቤ መግለጫ ነው፡፡ ይህም ቃላትን አገጣጥሞ ዐረፍተ ነገር መፃፍ፣ ዐረፍተነገር በማቀናጀት አንቀጽ መፃፍና አንቀፆችን በማቀናጀት ወጥ ድርሰት እስከመፃፍ ያለውን ሁሉ ሊያጠቃልል ይችላል፡፡ ከዚያም መፃፍ ሁለቱን (አንባቢንና ፀሐፊን) ከአንዳች መግባባት ደረጃ ላይ የሚያደርስ ድልድይ ነው፡፡ መፃፍ የፀሀፊውን ሀሳብና አመለካከት ለአንባቢ ለማድረስ የሚያስችሉ መልዕክቶች የሀሳብ ፍሰታቸውን እንደጠበቁ በተዋቀሩና አንድነትን በፈጠሩ ዐረፍተነገሮች አማካኝነት ከጥሩ የመግባባት ደረጃ ሊያደርስ የሚችል እንጂ፣ ለማንበብ ተብሎ ብቻ በወረቀት ላይ የሚሰፍር የምልክቶች፣ የቃላትና ዐረፍተነገሮች ስብስብ ብቻ አይደለም፡፡ 
መፃፍ በሁሉም የክፍል ደረጃና በሁሉም ትምህርት መስክ ጠቀሜታ ያለው ክሂል ነው፡፡ የመፃፍ ችሎታ የሌላቸው ተማሪዎች በስርዓተትምህርት ተቀርፀው የሚቀርቡ የተለያዩ የትምህርት ዓይነቶች እውቀት ላይ ከፍተኛ ችግር ይታይባቸዋል፡፡ ከዚህም በላይ በተለያዩ የሙያ መስኮች ለመሰማራት የመፃፍ ችሎታ ከሌላቸው ተወዳዳሪ እንዳይሆኑ ያደርጋቸዋል፡፡ (ሃይዲና ቦስኮሎ፣ 2007) ፡፡ 

የመፃፍን ክሂል ለማዳበር ተማሪዎችን ማስተማር ብቻ ሳይሆን እራሳቸው እንዲፅፉ ሁኔታዎችን ማመቻቸት ክሂሉን በተገቢው እንዲያዳብሩ ይረዳቸዋል፡፡ መምህራን ሲያስተምሩ ተማሪዎችን የሚያሳትፍ፣ የበለጠ እንዲያስቡና እንዲመራመሩ የሚያደርግና ግላዊ ተሳትፎን የሚጨምር መሆን አለበት፡፡ ተማሪዎች ተነሳሽነታቸውን፣ አመለካከታቸውን፣ ስሜታቸውን፣ ልምዳቸውን፣ እውቀታቸውን ለሌሎች ማካፈል የሚያስችለውን ዘዴ መምህራን መምረጥ አለባቸው (ብሎክ፣ 1997)፡፡

የመፃፍ ተነሳሽነት መኖር ለመፃፍ ችሎታ ከፍተኛ አስተዋጽኦ እንደሚኖረው እና በአንፃሩም የመፃፍ ተነሳሽነት የሌላቸው ተማሪዎች ትምህርታዊ ጽሁፍ ለመጻፍ ዝግጁ እንዳልሆኑም በመረዳት እንዲጽፉ ተግባር ሲሰጣቸው የሚጨነቁ፣ ለመፃፍ የፈቃደኝነት ችግር የሚያሳዩና መፃፍ በራስ የመወሰን ችግር ይታይባቸዋል (ፓጀርስ፣1996)፡፡
በተመሳሳይ፣ ባንዱራ (1997) እንደገለጹት፣ ተማሪዎች የመፃፍ ችሎታ እንዲኖራቸው የሚያደርገው ሊፃፍ በተፈለገው ተግባር ላይ የተማሪዎች ፍላጎትና ዝንባሌ መኖር አለበት፡፡ ይህም መፃፍ በተግባር የሚገለጽና በአእምሮ የታሰበውን ሀሳብ ወደጽሁፍ የመቀየር ተግባር በመሆኑ የተማሪዎች ፍላጎት ወሳኝ ጉዳይ ነው፡፡
ድርሰት የመፃፍ ተነሳሽነትና የመፃፍ ችሎታ የጠበቀ ግንኙነት እንዳላቸው በማህበራዊ አስተሳሰብ ንድፈሀሳብ ይገለጻል (ጆንስን፣ 1990)፡፡ በመሆኑም ተማሪዎችን ድርሰት የመፃፍ ተነሳሽነትና የመፃፍ ችሎታ ተዛምዶን ማጥናት በተለያዩ ተመራማሪዎች የተጠቀሰውን የመፃፍ ችሎታ ላይ አሉታዊ ተጽእኖ መንስኤ የሆነውን ችግር በማቃለል የተማሪዎችን ውጤታማነት ያመቻቻል፡፡ ይህ ጥናት በተማሪዎች ድርሰት የመፃፍ ተነሳሽነትና በመፃፍ ችሎታ መካከል ያለውን ተዛምዶ ይመረምራል፡፡ 
1.2 የጥናቱ መነሻ ችግር
የመፃፍ ክሂል በሰው ልጅ ህይወት ውስጥ ከፍተኛ ሚና የሚጫወት የቋንቋ ክሂል ነው፡፡ አንድ ግለሰብ በፅሁፍ አማካኝነት ሀሳቡን መግለፅ፣ አላማውን ማሳካት ይችላል፡፡ ስለሆነም ይህንን ወሳኝ የሆነ ክሂል በአግባቡ ማስተማር ይገባል፡፡ ይሁን እንጅ ለክሂሉ ትኩረት እንዳነሰው ተመራማሪዎች ይገልፃሉ፡፡ ታይለር (1986)፣ ሃጅ (1990) እንደገለጹት፣ ተማሪዎች በመካከለኛ የክፍል ደረጃ ሲማሩ በአብዛኛው አስፈላጊ መረጃዎችን የመለየት፣ ዋና ሀሳብን የማወቅ፣ ማጠቃለያ የመፃፍና ድርሰት ለመፃፍ እንደሚቸገሩ ገልፀዋል፡፡ በዚህም መምህራን ተማሪዎች እንዲያቅዱ፣ እንዲያረቁ፣ እንዲከልሱ የሚያስችላቸውን የመፃፍ ክንውን በመፍጠር የክፍል ውስጥ ጊዜን ለመፃፍ ሲገለገሉ አይስተዋልም፡፡ ተማሪዎች በራሳቸው ተነሳሽነት እንዲጽፉና በራስ መተማመንን ማዳበር እንዲችሉ ለመርዳት ታስቦ ሊሆን ይገባል በማለት መፃፍ ከተነሳሽነት ጋር ያለውን ግንኙነት ያሳያሉ፡፡
በመፃፍ ተነሳሽነት፣ በመፃፍ ክንውንና በመፃፍ ብቃት መካከል ያለው ተዛምዶ ከተማሪዎች ጾታ፣ የክፍል ደረጃና ከመፃፍ ችሎታ አንጻር ምን እንደሚመስል ተጠንቷል፡፡ በዚህም ውጤቱ እንደሚያሳየው የመፃፍ ችሎታ በተማሪዎች የመፃፍ ተነሳሽነት ላይ ጥገኛ ተላውጦ ሆኖ ታይቷል፡፡ በሌላ በኩል ተነሳሽነት የተማሪዎችን የመፃፍ ችሎታ እንደሚተነብይ ማረጋገጥ መቻሉን ጥናቱ አሳይቷል፡፡ በጥናቱ የተነሳሽነት ዘዉጎች በተናጠል ተፈትሸዋል፡፡ በተጨማሪ የተነሳሽነት መገለጫዎች፣ ራስንማመን (selfeficacy)፣ ስኬታማነት (succesattribute)፣ የመስራትፍላጎት (taskinterst)፣ ዓላማንማወቅ (mastery of goal)፣ ለዓላማ መስራትና (Performance of goal) ችግሮችን መጋፈጥ መቻል (avoidance of goal items) ናቸው፡፡ (ላዉረንስ፣ 2013)፡፡
ተማሪዎች ብዙ ጊዜ የራሳቸውን ሀሳብ አፍልቀው እንዲጽፉ ሲጠየቁ ይጨነቃሉ፡፡ ይህም ተማሪዎች ከመፃፍ ክሂል ጋር ያላቸውን ግንኙነት በጣም የተራራቀና ከባድ አድረገው እንደሚያዩት ያመለክታል፡፡ ባዬ (1980) መፃፍ ከባድ ከመሆኑ የተነሳ የሁለተኛ ደረጃ ትምህርቱን ያጠናቀቀ ተማሪ ሲታይ ጥሩ የሆነ ማመልከቻ ቀርቶ ተራ ደብዳቤ እንኳን በወጉ ለመፃፍ የማይችሉበት ደረጃ ላይ ይገኛሉ፡፡ ይህም የመፃፍ ክሂልን በመማርም ሆነ በማስተማር ረገድ ገና ብዙ ስራ መስራት እንደሚገባ የሚያመለክት ነው፡፡ በተመሳሳይ ማረው (1996) ደግሞ በአማርኛ የመፃፍ ክሂል ትኩረት እንዳነሰውና በዚህ ረገድ የተማሪዎች የመጻፍ ችሎታ ደካማ እንደሆነ አምሳሉ እና ደምሴ (1982)ን ፣ ዓለማሁ (1986)ን ፣ ክፍሌ(1986)ን ጠቅሰው ገልጸዋል፡፡ በዚህም የተማሪዎች የመፃፍ ችሎታ ችግር ውስጥ እንደሆነ ተመራማሪዎች በጥናታቸው አሳይተዋል፡፡  
መፃፍን በተመለከተ ከቅርብ ጊዜ ወዲህ በርካታ ጥናቶች በውጭም ይሁን በኢትዮጵያ ተጠንተዋል፡፡ ከተጠኑት ከውጭ ጥናቶች ውስጥ በእንግሊዝኛ ቋንቋ ክንድሰን (1992 የመፃፍ አመለካከት ከመፃፍ ችሎታ ጋር ያለውን ተዛምዶ የሚጠቀስ ሲሆን የአማርኛ ቋንቋ ጥናቶች እንደሚያመለክቱት ደግሞ የተማሪዎች የመፃፍ ችሎታ ዝቅተኛ መሆኑን ነው፡፡ የዚህ ምክንያት የድርሰት ትምህርት ስርዓት ባለው መንገድ አለመሰጠቱና በተለያዩ ምክንያቶች እርማት አለመደረጉን ተስፋዬ (1986) አለማየሁ (1986) በጥናታቸው ውጤት አረጋግጠዋል፡፡
በተጨማሪም በመፃፍ ክሂል ላይ በሰፊው የሚታዩትን ችግሮች ለመሙላት የመፃፍ ልምምድ ማከናወንና ትክክለኛ መጋቢ ምላሽ መስጠት ሰለሞን (1987)፣ የቡድን ድርሰት አፃፃፍ ዘዴ መተግበር ማረው (1987)፣ የግልና የቢጤ እርማት መጠቀም ኤፍሬም (2000)፣ መፃፍን በሂደታዊ ዘዴ ማስተማር ስዩም (1988) እና የግል እርማትን መጠቀም ተሻገር (2001) የሚሉት የተመራማሪዎች ሀሳብ ቢቀርብም አሁንም የመፃፍ ክሂል ችግር ተጨማሪ ጥናት መደረግ እንዳለበት ተማሪዎች ያሉበት ደረጃ ይጋብዛል፡፡  
በተመሳሳይ ሁኔታ በርካታ ጥናቶች  በሀገር ውስጥ በሁለተኛ ቋንቋም ይሁን በአፍ መፍቻ ቋንቋ ተጠንተዋል፡፡ ክፍሌ (2002)፣ አለምነሽ (2001)፣ ባዩሽ (2007)፣ ሰብለወንጌል (2007)፣ ሙሉጌታ (1997)፣ ዘሪቱ (2003) ከተነሳሽነትና ከቋንቋ ትምህርት ጋር በተያያዘ ለሁለተኛ ዲግሪ ማሟያ ጥናት አድርገዋል፡፡ በዚህም የዘሪቱ ጥናት በጋሞኛ ቋንቋ አፋቸውን የፈቱ ተማሪዎች አማርኛን በሁለተኛ ቋንቋነት ለመማር ያላቸው ተነሳሽነትና የውጤት ተዛምዶ መፈተሸ ሲሆን የጥናቱ ውጤትም በቋንቋ መማር ተነሳሽነትና በቋንቋ መማር ውጤት መካከል ተዛምዶ የሌለ መሆኑን ጥናቱ አሳይቷል፡፡ የዚህ ጥናት ዓላማ ድርሰት የመጻፍ ተነሳሽነት ከመጻፍ ችሎታ ጋር ያለውን ተዛምዶ መመርመር በመሆኑ ከዘሪቱ ጥናት ይለያል፡፡ 
የእናትነሽ (2004) ጥናት የተማሪዎች  በራስ መተማመንን ከመፃፍ ችሎታ ጋር ያለውን ተዛምዶ የፈተሸ ሲሆን  ድርሰት የመፃፍ ተነሳሽነትን ባለመፈተሹ ከዚህ ጥናት ይለያል፡፡ ሰለሞን (2004)፣ ዘመኑ (2005)፣ ስመኝ (2008) እና ዙሪያሽወርቅ (2010) መፃፍን ከተለያዩ ጉዳዮች ጋር በማገናኘት ጥናት ቢያደርጉም አንዳቸውም ድርሰት የመፃፍ ተነሳሽነት በተመለከተ ትኩረት አላደረጉም፡፡ ከዚህም በላይ መፃፍን በሚመለከት በርካታ ጥናቶች ቢከናወኑም በተማሪዎች የመፃፍ ችሎታ ላይ ችግሩ ያልተቀረፈ መሆኑ አጥኝዋ በዚህ ረገድ ለማጥናት ያነሳሳት አንደኛው ምክንያት ነው፡፡ 
ተራኪ ድርሰት ለመፃፍ ፀሀፊው ስለተፈጠረ ድርጊት፣ ስለሰዎች ወይም ስለቦታዎች (ለምሳሌ በማህበረሰቡ ዘንድ ጠቃሚ ስራ ስለሰሩ ሰዎች ታሪክ፣ ስለቤተሰብ ታሪክ ወይም ስለማህበረሰቦች) የሚፅፈው የድርሰት አይነት ነው፡፡ በመሆኑም የተራኪ ድርሰት መዋቅር ለመፃፍ ተማሪው ሊከተለው የሚችላቸው ቅድም ተከተሎች አሉ፡፡ በመነሻ፣ በመካከል እና በመጨረሻ የሚሉ ናቸው፡፡ ለዚህም ጥያቄዎችን በማንሳት ሊዋቀር ይችላል፤ መጀመሪያ ምን ተፈጠረ? ከዚያስ ምን ሆነ? በመጨረሻ ምን ተፈጠረ? ችግሮችን እንዴት መፍታት ተቻለ? እያሉ በመጠየቅ መልስ በመስጠት መፃፉ ነው፡፡ ይህን ውስብስብ ሂደት ተግባራዊ ለማድረግ በአጥኝዋ ልምድ ተማሪዎች ለማከናወን እየተቸገሩ እንደሆነ በማስተዋሏ ለጥናት ያነሳሳት ሁለተኛው ምክንያት ነው፡፡
ሌላው ምክንያት ከዚህ ጥናት ጋር ግንኙነት ያላቸው በሀገር ውሰጥ የተሰሩ ጥናቶች የዚህ ጥናት አጥኚ አላጋጠማትም፡፡ ከላይ የቀረቡ ጥናቶችም በዚህ ረገድ ተጨማሪ ጥናት እንዲጠና የሚጠቁሙ ናቸው፡፡ ስለዚህ የዚህ ጥናት ባለቤት በአማርኛ መምህርነት ባገለገልችባቸው 27 አመታት የማስተማር ልምድ የችግሩን አሳሳቢነት ትጋራለች፡፡ ይህም የ9ኛ ክፍል ተማሪዎች ድርሰት ለመፃፍ ርዕስ በመምረጥ፣ ርዕስ በማጥበብ፣ ሀሳብ በማመንጨት፣ በማርቀቅ፣ በማረም በመከለስና በመፃፍ ተግባራት ላይ ሂደቱን ጠብቀው ሲያልፉ አለማየቷና ለመፃፍ ያላቸው ተነሳሽነት ዝቅ በማለቱ በመማር ማስተማር ሂደቱ ችግር እየፈጠረ መሆኑን አጥኝዋ አስተውላለች፡፡ በዚህም ምክንያት የጥናቱ ትኩረት የተማሪዎች ድርሰት የመፃፍ ተነሳሽነትና የመፃፍ ችሎታ ተዛምዶ ምን እንደሚመስል በሹምአቦ ትምህርትቤት የ9ኛ ክፍል ተማሪዎች ተተኳሪነት መፈተሽ ነው፡፡ 
በዚህ መሰረት ጥናቱ የሚመልሳቸው ጥያቄዎች የሚከተሉት ናቸው፤ 
በአማርኛ ቋንቋ ትምህርት፡-

1. ተማሪዎች ድርሰት ለመፃፍ ያላቸው ተነሳሽነት ምን ይመስላል?

2. የተማሪዎች የመፃፍ ችሎታ በምን ደረጃ ላይ ይገኛል?
3. በተማሪዎች ድርሰት የመፃፍ ተነሳሽነትና የመፃፍ ችሎታ መካከል ተዛምዶ  አለ?
4. ተነሳሽነት የመፃፍ ችሎታን የመተንበይ ድርሻው ምን ያህል ነው?
1.3 የጥናቱ ዓላማ 

የዚህ ጥናት አብይ ዓላማ የተማሪዎች ድርሰት የመፃፍ ተነሳሽነትና የመፃፍ ችሎታ ተዛምዶን መመርመር ሲሆን ዝርዝር ዓለማዎቹ የሚከተሉት ናቸው፡፡   
1. ተማሪዎች ድርሰት ለመፃፍ ያላቸውን ተነሳሽነት መፈተሸ፣
2. የተማሪዎች ድርሰት የመፃፍ ችሎታ በምን ደረጃ ላይ እንደሆነ ማሳየት፣ 

3. የተማሪዎቹ ድርሰት የመፃፍ ተነሳሽነት ከመፃፍ ችሎታ ጋር ያለው ዝምድና ምን ያህል እንደሆነ ማሳየት፣ 
4. የተማሪዎች ድርሰት የመፃፍ ተነሳሽነት የመጻፍ ችሎታን የመተንበይ ጉልህ ድርሻ ያለው  ወይም የሌለው መሆኑን መለካት፣ 
 1.4 የጥናቱ አስፈላጊነት 
ይህ ጥናት የመፃፍ ችግሮችን በመለየት የመፍትሄ ሀሳቦችንና አስተያየቶችን በመስጠት ጥናቱ ከዚህ በታች የተዘረዘሩት ጠቀሜታዎች ይኖሩታል ተብሎ ይታሰባል፡፡ 
1. መምህራን ጥናታዊ ጽሁፉን በመመልከት የተማሪዎች የመፃፍ ችሎታ ለማሳደግ ተነሳሽነታቸውን በመማር ማስተማር ሂደት ለውጥ ለማምጣት የሚያስችል መረጃ ሊያገኙ ይችላሉ፡፡ 

2. ድርሰት በመፃፍ ሂደት ዝቅተኛ ተነሳሽነት ላላቸው ተማሪዎች መምህራን አስፈላጊና ጠቃሚ እገዛና ማነቃቂያ መስጠት እንዲችሉ ሊረዳ ይችላል፡፡ 

3. በጥናቱ ውጤት መሰረት ድርሰት የመፃፍ ተግባር ትኩረት እንዲሰጠው ሊያግዝ ይችላል፡፡ 

4. ለወደፊት የመፃፍ ክሂልን አስመልክቶ በሰፊው ለማጥናት ለሚፈልጉ የጥናቱ ውጤት የጥናት መነሻ በመሆን ያገለግላል፡፡ 
1.5 የጥናቱ ወሰን 
የዚህ ጥናት ዋነኛ አላማ የተማሪዎች ድርሰት የመፃፍ ተነሳሽነትና የመፃፍ ችሎታ ተዛምዶን መፈተሽ ሲሆን ጥናቱ የተካሄደው በ2011 ዓ.ም በአማራ ክልል በባህር ዳር ከተማ በሹም አቦ አጠቃላይ 2ኛ ደረጃ ትምህርትቤት ነው፡፡ ከዚህም ትምህርትቤት ለጥናቱ የተመረጡት የዘጠነኛ ክፍል ተማሪዎች ናቸው፡፡ በዚህ ጥናት ከድርሰት ማስፋፊያ ስልቶች ውስጥ በዋናነት ተራኪ ድርሰት ላይ የሚያተኩር ሲሆን ሌሎችን አይዳስስም፡፡ ምክንያቱም በአጥኝዋ ምልከታ ተራኪ ድርሰት ከግል የህይወት ታሪክና ከአካባቢ ነባራዊ ሁኔታ ጋር በማዛመድ እንዲጽፉ ሲጠየቁ ስለሚቸገሩ ይህንን የድርሰት ዓይነት መመርመር አጥኝዋ ስላሰበች ነው፡፡  
1.6 የጥናቱ ውስንነት 
ይህ ጥናት የተካሄደው በባህርዳር ከተማ በሚገኝ በሹም አቦ አጠቃላይ 2ና ደረጃ ትምህርትቤት ሲሆን ተጠኝዎች በ2011 ዓ.ም በዚሁ ትምህርትቤት የሚማሩ የ9ኛ ክፍል ተማሪዎች ናቸው፡፡ የጥናቱ ርዕስ የተማሪዎች ድርሰት የመፃፍ ተነሳሽነትና የመፃፍ ችሎታ ተዛምዶን መፈተሽ የሚዳስስ ሲሆን ፆታን፣ እድሜንና የክፍል ደረጃን አለመመልከቱ አንፃራዊ በሆነ መልኩ ውስንነት ሊታይበት እንደሚችል አጠኝዋ ታስባለች፡፡ 
1.7 የቁልፍ ቃላት ብያኔ 
በዚህ ጥናት ውስጥ የመፃፍ ተነሳሽነት፣ የመፃፍ ችሎታ፣ የሚሉ ቁልፍ ፅንሰ ሀሳቦች ሲሆኑ ተግባራዊ ብያኔዎቸውም እንደሚከተለው ቀርበዋል፡፡ 

1. የመፃፍ ተነሳሽነት (Writing motivation)፡- በጽሁፍ መጠይቅ የሚለካ፣ተማሪዎች ለመፃፍ የሚኖራቸው ዝግጁነት፣ ጉጉት፣ ፍላጎትና መነቃቃት ያመለክታል ፡፡

2. የመፃፍ ችሎታ (Writing ability) :- በፈተና የሚረጋገጥ ሲሆን በውስጡም የቋንቋ አጠቃቀም፣ የሀሳብ አደረጃጀት ብቃት ወይም መተግበር መቻልን ያካትታል፡፡

3. ተዛምዶ (correlation) :- በተማሪዎች ድርሰት የመጻፍ ተነሳሽነትና የመፃፍ ችሎታ መካከል ሊኖር የሚችልን አዎንታዊ ወይም አሉታዊ ግንኙነት ይመለከታል፡፡

ምዕራፍ ሁለት፡- የተዛማጅ ድርሳናት ክለሳ
2.1 ድርሰት የመፃፍ ተነሳሽነት ምንነት
ድርሰት የመፃፍ ተነሳሽነት ማለት ለመፃፍ ውስጣዊ ፍላጎትን ማሳየት የሚመለከት ነው፡፡ ድርሰት በመፃፍ ሂደት ውስጥ አዎንታዊ ተፅዕኖ የሚያሳድሩ ጉዳዮች አሉ፡፡ ከነዚህ መካከልም ጠንካራ ውስጣዊ ፍላጎት መኖር ሲሆን ይህም ተማሪዎች ድርሰት የመፃፍ ችሎታ እንዲኖራቸው የራሱ አዎንታዊ ሚና ይኖረዋል፡፡ ብሩጊንግ እና ሆርን (2000)ን በመጥቀስ ሹፎግላም እና ይን ኩም ሎው (2007) እንደገለፁት፣ ድርሰት መፃፍ ውስብስብና አቅምን የሚጠይቅ ተግባር ቢሆንም ትኩረትን የሚስቡ የተለያዩ ስልቶችን በመጠቀም ተማሪዎች በተነሳሽነት መንፈስ እንዲፅፉ ቢደረግ ውጤታማ ይሆናሉ፡፡  
የተማሪዎች ድርሰት የመፃፍ ተነሳሽነት ከራሳቸው ስሜት የሚመነጭ ቢሆንም ምቹ የመማር አካባቢ በመፍጠር የተማሪዎች ድርሰት የመፃፍ ተነሳሽነት እንዲኖራቸው ማድረግ እንደሚቻል ኢልባው (2000)ን፣ ግራግ እና ማዛር (2002)ን፣ እና ወንግ (1993)ን በመጥቀስ ሹፎግላም እና ይን ኩም ሎው (2007) ይገልፃሉ፡፡ ከተመራማሪዎች መረዳት የሚቻለው ድርሰት የመፃፍ ተነሳሽነት ድርሰት ለመፃፍ ያለ ውስጣዊ ፍላጎት እንደሆነ ነው፡፡ 

ተነሳሽነት የሚለውን ፅንሰሀሳብ የተለያዩ ተመራማሪዎች ትንታኔ ሰጥተውት ይስተዋላል፡፡ በተለይም ሰዎች በስራ ቦታቸው ወይም አካባቢ የሚያሳዩትን የስራ መነሳሳት ለመግለፅ ይጠቀሙበታል፡፡ መሰረታዊ ሃሳቡ መነሻ የሚያደርገውም ሰዎች በስራ ቦታቸው ከሚያሳዩት ባህሪይ አንፃር ነው፡፡ ሮቢንስ (2003) እንደገለፁት፣ ተነሳሽነት አንድን ተግባር በውጤታማነት ለመስራት ሰዎች ያላቸው ፍላጎትና የመስራት ችሎታን የሚመለከት ወይም አንድን ሰራ ከታቀደው ግብ ለማድረስ በመነሳሳት መስራትና ውጤታማ የመሆን ባህሪይን የሚመለከት ፅንሰሀሳብ ነው፡፡

በተመሳሳይ አሊጅድ (2000) ን ጠቅሰው ሮቢንስ (2003) እንዳስረዱት፣ ተነሳሽነት አንድ ሰራተኛ አንድን ስራ ውጤታማ በሆነ መንገድ እኒዲሰራና ውጤታማ በሆነ መንገድ ዓላውን እንዲያሳካ ለማድረግ ሰራተኛውን የማበረታታት መንገድ ነው፡፡ በተጨማሪም ተነሳሽነት አንድን ዓላማ ለማሳካት የሚያስችልና መንፈሳዊ እርካታን ለማግኘት እንዲቻላ የማነሳሳት መንገድ እንደሆነ ገልፀዋል፡፡

ሄንሰን (1996) በተመሳሳይ ሲገልፁ፣ ተነሳሽነት ውስጣዊ ሀይል ሲሆን አንድን ተግባር ወይም እንቅስቃሴ ከግብ ለማድረስ የሚያስችል ባህሪይ ነው፡፡ ባህሪዩ በውጫዊ ምልከታ የማይታይ ቢሆንም ከውስጥ የሚመነጭ ስሜት በመሆኑ ከአንድ በውጤታማነት ከተከናወነ ተግባር በስተጀርባ ስራውን የፈፀሙት ሰዎች ተነሳሽነት እንዳለ ይታመናል፡፡   

ተነሳሽነት ለሰው ልጅ ውሳኔ ስሜት የሚመነጭ ተግባር መሆኑን ሙሁራን ይስማማሉ ፒንትሪች እና ቹንስ (2002) ዴንስ (1980)ን ጠቅሰው እንዳብራሩት ተነሳሽነት የሰው ልጅ ከአካባቢው ጋር በተላመደ መልኩ መወሰን የሚያስችል ሰብአዊ ፍላጎት ነው፡፡ ፍላጎት በፈቃደኝነት ላይ የተመሰረተ ሆኖ ውስጣዊ ሀይሉን በመጠቀም ፍላጎቱን የሚያረካበት፣በፍላጎቱ መካከል ያሉትን ውጥረቶች የሚያደርግበት፣ እንዲሁም ፍላጎቱን ይዞ የሚቆይበት ነው፡፡ ተነሳሽነት በተማሪዎች ውስጥ ለሚኖረው ፍላጎት ምላሽ የሚሰጥበት ተላውጦ ነው፡፡ ይህም ተማሪዎች ለመማር ባላቸው ጥረት፣ ለማወቅ ባላቸው ተነሳሽነት ጎልቶ የሚታይ ነው፡፡
ስለዚህም ተነሳሸነት አንድን ነገር ለመፈፀም የሚገፋፋ ክስተት ሆኖ ተግባሩም የሚከናወነው ከተማሪዎች በሚገኘው ውስጣዊ ፍላጎት ነው፡፡ በማለት ለወየሁ (2008) ኖሊስ እና ሌሎቹ (2003)ን በመጥቀስ ያብራራሉ፡፡ 
2.2 ድርሰት የመፃፍ ችሎታ ምንነት 

ድርሰት ፀሐፊው ሀሳቡን፣ ገጠመኙንና ስሜቱን ለአንባቢያን የሚያስተላልፍበት መሳሪያ ነው፡፡ “ድርሰት አንድን ጉዳይ ከፀሀፊው እይታ አንፃር የሚያቀርባቸው ተዛማጅ አንቀፆችን የሚይዝ ነው” በማለት ተስፋዬ(1980) ያስረዳሉ፡፡ አብዛኛው ድርሰት የሚዘጋጀው ራሳቸውን የቻሉ ጥብቅ ዝምድና ያላቸው ሶሰት መሰረታዊ ክፍሎችን በአንድነት ማዋደድ ነው፡፡ እነሱም መግቢያ፣ ሀተታና መደምደሚ እንደሚባሉ ገልፀዋል፡፡ በመሆኑም ድርሰት የመፃፍ ችሎታ መግቢያ፣ ሀተታና መደምደሚያ የሚሉ መሰረታዊ ክፍሎችን በትክክል በማዋቀር የመፃፍ ችሎታን የሚጠይቅ መሆኑን መገንዘብ ይቻላል፡፡ 

በሌላ በኩል ኢሞር (1995) እና አንጋን (1997)ን ጠቅሰው ተስፋዬ (1986) እንደገለፁት፣ የመግቢያ አንቀጽ ከበርካታ ዓረፍተነገሮች ሊገነባ የሚችል አንባቢ ወደ ድርሰቱ እንዲገባና  የድርሰቱን ማዕከላዊ ሀሳብ በማስተዋወቅ ወደ ሀተታ እንዲሸጋገር የሚያደርገው ነው፡፡ ለሀተታ አንቀጽ አብይ ሃሳብን ለሚዘረዝሩ፣ ለሚተነትኑ፣ ለሚያብራሩና ለሚያደራጁ ሰፊ በሆነው የድርሰቱ ማዕከላዊ ክፍል ለሚገኙ ዐረፍተነገሮች የተሰጠ ስያሜ ነው፡፡  

በድርሰት ውስጥ መደምደሚያ ብዙውን ጊዜ በአርዕስቱ የተጠቆመውን በመግቢያው አማካይነት ቅድመ እውቅና የተደረገበትንና በሀተታው ውስጥ የቀረበውን አይነተኛ ሀሳብ ለመቋጨት በጽሁፍ መጨረሻ ለሚፃፉ ተከታታይ ዐረፍተነገሮች የተሰጠ ስያሜ ነው (ላንጋል፣ 2011)፡፡ 

ድርሰት ለመፃፍ ሥርዓትን በጠበቀ መልኩ በቃላት አማካይነት ሀሳብና ግንዛቤን የመግለፅ ችሎታን ይጠይቃል፡፡ ይህም ቃላትን አጋጥሞ ዐረፍተነገር መፃፍ፣ ዐረፍተነገር በማቀናጀት አንቀጽ መፃፍና አንቀፆችን በማቀናጀት ወጥ ድርሰት እስከመፃፍ ያለውን ሁሉ ሊያጠቃልል ይችላል፡፡ ከዚያም ድርሰት አንባቢንና ፀሐፊን ከመግባባት ደረጃ ላይ የሚያደርስ ድልድይ መሆኑን መረዳት ይቻላል (ባይሬን፣ 1988) ፡፡ 

ሬምስ (1983) እንደገለፁት፣ መፃፍ ፀሐፊውን ከአንባቢ ጋር የሚያግባባ ነው፡፡ ይህ ሊሆን የሚችለው ፅሁፉ በተገቢው ሲፃፍ፣ ሆሄያት ቅደም ተከተል ጠብቀው ቃላት ሲመሰረቱ፣ ፅሁፍን ግልፅ ሊያደርጉ የሚችሉ ቃላት ተመርጠው ሲካተቱ፣ ሰዋሰዋዊ ስህተት የሌለባቸው ዐረፍተነገሮች ሲኖሩ፣ ዐረፍተነገሮች የስነአገባብ ትክክለኛነትና ተቀባይነት ሲኖራቸው፣ የጽሁፉ ይዘት ግልፅና ተጠየቃዊ ሲሆን፣ አንቀፆች የሀሳብ አንድነት፣ ግጥምጥምነት ሲኖራቸው፣ ሥርዓተነጥቦች በአግባቡ ስራ ላይ ሲውሉ ነው፡፡ ስለዚህ እንደባለሙያው ገለፃ መፃፍ በርካታ መሟላት የሚገባቸው ነገሮችን የሚያካትት ተግባር እንደሆነ ነው፡፡ 

መፃፍ አንድ ሰው የራሱን ሀሳብ በጽሁፍ ለአንባቢው የሚገልጽበት ተግባር ነው (ብሎክ፣ 1997)፡፡ መፃፍ ተራርቀው ለሚኖሩ ሰዎች ሀሳብን በቀላሉ ለመግለጽ፣ አንድን ሀሳብ ለመጭው ትውልድ ለማቆየት፣ ያለፈውን ነገር ለማስታወስ ያስችላል፡፡ መፃፍ በተለያዩ ጊዜያት የተከናወኑ ክስተቶችን በቅርስነት በማቆየት ሰዎች የነበረውን ሁኔታ እንዲረዱና እንዲገነዘቡ ያስችላል፡፡ ይህም መፃፍ በቋንቋ ትምህርት ውስጥ ትኩረት ተሰጥቶት ተማሪዎች ተምረው እንዲተገብሩትና ሊጠቀሙበት እንደሚገባ ያሳያል (ተስፋዬ፣ 1986) ፡፡ 
የመፃፍ ክሂል ከባድ እደሆነ ለዚህም የተለያዩ ምክንያቶች እንዳሉ ተመራማሪዎች ያስረዳሉ፡፡ እንደ ክሮል (1990) መፃፍ በሁሉም ቋንቋ ተጠቃሚ ከባድ ክሂል እንደሆነ ዘወትር የሚገለፀው ለመፃፍ የሚሰጡ ተግባራት አስቸጋሪ መሆናቸው ነው፡፡ እንግሊዝኛን እንደሁለተኛ ቋንቋ የሚማሩ ተማሪዎች የመፃፍ ትምህርቱ አስቸጋሪ እንዲሆነባቸው በሰሯቸው የጽሁፍ ስራዎች ላይ መረዳት እንደሚቻል ገልፀዋል፡፡ የመፃፍን ተግባር ክብደት እንዲኖረው የሚያደርጉት በተመሳሳይ ጊዜ በፅሁፍ ስራ ለሚውሉ የሚገባቸው ነጥቦች መኖራቸው ነው፡፡ ይህም ፀሐፊው ሀሳቡን ለመግለፅ ግምት ውስጥ የሚያስገባቸው ቢያንስ አራት መዋቅራዊ ደረጃዎች አሉ፤ እነሱም፡- የአጠቃላይ የጽህፈት መዋቅር፣ የአንቀጽ መዋቅር፣ የዐረፍተነገር መዋቅና የቃላት መዋቅር ሲሆኑ ለመፃፍ እነዚህ ነጥቦች ማቀናጀት የመፃፍ ተግባርን ከባድ እንደሚያደርገው አስረድተዋል፡፡ 
ድርሰት ለመፃፍ የተለያዩ ክሂሎች ቅንጅት ውጤት እንደሆነና የሀሳብ አደረጃጀት፣ የአንቀጽ መዋቅር፣ የዐረፍተነገር አመሰራረት፣ የቃላት አመራረጥንና አጠቃቀም ችሎታን እንደሚያካትት ማረው (1996) አስረድተዋል፡፡ በተጨማሪም መፃፍ በርካታ ተግባራዊ ልምምድን የሚጠይቅ ሂደታዊ ተግባር ነው፡፡ ሊዳብርና ሊያድግ የሚችለውም በዚሁ ተግባራዊ ልምምድ ነው፡፡ ተማሪዎች ወደ መፃፍ ከመግባታቸው በፊት ሆነ በሚፅፉበት ጊዜ በቅደምተከትል የሚያልፏቸው በርካታ ሂደቶች እንዳሉ ገልፀዋል፡፡ በሌላ በኩል ማናን (1989) በበኩላቸው መፃፍ ሀሳብን በትዕምርት ወይም በቋንቋ የሚወከል ሂደት ነው፡፡ ሂደቱም አካልንና አእምሮን በማቀናጀት በአንድ ጊዜ በርካታ ባህሪያትን (ለምሳሌ፡- ይዘቱን፣ የአፃፃፍ ስልቱን፣ የጽሁፍ መዋቅርን፣ የቃላት ምርጫን፣ የሀሳብ አንድነትን፣ ግጥምጥምነትንና ተከታታይነትን) ከግምት ውስጥ በማስገባት የሚከናወን ከሀሳብ ጋር የተቆራኘ ውስብስብ የአእምሮ ውጤት ነው በማለት ይገልፃሉ፡፡
ሮበርትስን (2008) የድርሰት አይነቶች ልቦለድና ኢልቦለድ በማለት በሁለት ከከፈሉ በኋላ ተራኪንና በልቦለድ ስር እንደ ምሳሌ ያቀርባሉ፡፡ ይህም የተራኪ ድርሰት ዋና አላማው ታሪክ መንገር ሲሆን ገፀባህሪያት ከገጠመኞቻቸው በመነሳት በደራሲው እይታ የሚፃፍ ነው፡፡ ሌላው ለኢ-ልቦለድ ድርሰት ደግሞ አስረጅ ድርሰትን ምሳሌ ሰጥተው የዚህ ድርሰት ዋና ዓላማ ማሳወቅና መግለጥ እንደሆነ ገልፀዋል፡፡ 

የድርሰት አይነቶች በአራት እንደሚከፈሉና እነሱም ገላጭ፣ ተራኪ፣ አስረጅና አመዛዛኝ በማለት ይከፍሏቸዋል (ላንጋን፣ 2008)፡፡ በተመሳሳይ ዓይነት የከፈሏቸው ሰለሞን (1997)፣ እና ደረጀ (1996)፣ ዋና ዋና የድርሰት አይነቶች አራት ሲሆኑ እነሱም፡- ገላጭ፣ ተራኪ፣ አስረጅና አመዛዛኝ ናቸው በማለት ገልፀዋል፡፡ 

የድርሰት ዓይነቶችን በአራት ከመደቡ በኋላ በእያንዳንዱ ስር የሚቀርቡት መግለጫዎችና የአፃፃፍ ስልቶችን ሰለሞን (1997) እና ደረጀ (1996) ዘርዝረዋል፡፡ ገላጭ የጽሁፍ ዓይነቶች ነባራዊና ህሊናዊ በማለት ሲከፍሏቸው ተራኪ ድርሰትን ደግሞ ልቦለድና ኢ-ልቦለድ በማት ይመድቧቸዋል፡፡ በተራኪ የሚቀርብ ርዕስነገሮች ዜናዎች፣ መጣጥፎች፣ የግል ገጠመኞች፣ የህይወት ታሪኮችና ትረካዊ ነገሮች ናቸው በማለት ሲገልፁ በአስረጅ ጽሁፍ የሚካተቱ ደግሞ የምሳያ ስልት፣ ምሳሌዎች ስልት፣ የማገናኘት ስልት፣ ምክንያትና ውጤት ስልት የትንታኔ ስልት፣ የብያኔ ስልት፣ የሂደታዊ የአሰራር ስልትና የማወዳደርና የማነፃፀር ስልት ናቸው በማለት ያስረዳሉ፡፡ በመሆኑም ድርሰት የመፃፍ ችሎታ የተለያዩ  የድርሰት ማዋቀሪያ ስልቶችን በመጠቀም ሃሳብን በፅሁፍ የመግለፅ ችሎታ መሆኑን ተመራማሪዎች ያስረዳሉ፡፡     
2.3 ድርሰት የመፃፍ ተነሳሽነትና የመፃፍ ችሎታ ተዛምዶ
ተነሳሽነት በሰው ልጆች ላይ የሚታይ፣ ተፈጥሯዊ የሆነ፣ አንድን ነገር ለመተግበር የሚያስችል ውስጣዊ ፍላጎት ነው (ብራውን፣ 1987)፡፡ መፃፍ ደግሞ  በተማሪዎች የማሰብ ችሎታ ብቻ ሳይሆን ስሜታዊ ባህሪያት ጭምር ተፅዕኖ የሚያደርስበት ነው፡፡ ይህም መፃፍ ተማሪዎች በአንድ ጊዜ በርካታ አዕምሯዊ ሂደቶችን በተሳካ ሁኔታ እንዲተገብሩ የሚጠይቅ ክሂል ነው፡፡ ሃሳብን እያስታወሱ ማፍለቅ፣ የመፃፍ አላማን መለየት፣ መፃፍን ማቀድ የመፃፍ መሰናክሎችን መፍታትና የፃፉትን መገምገም የመፃፍ ክሂል ከሚጠይቃቸው አዕምሯዊ ተግባራት ውስጥ ይገኙበታል፡፡ አእምሯዊ ተግባራትን ለማከናወን በተማሪዎች በኩል የመፃፍ ተነሳሽነት መኖር የግድ ይላል (ፍሎውርና ሀይስ፣ 1981)፡፡ 
ድርሰት የመፃፍ ተነሳሽነት የመፃፍ ችሎታ ከሚያካትታቸው አለባዎች ወሳኝ ነው (ፓጀርስ፣ 1996)፡፡ በአንፃሩ ድርሰት የመፃፍ ተነሳሽነት የሌላቸው ተማሪዎች በመፃፍ ተግባር ሙሉ ተሳትፎ አድርገው የመፃፍ ችሎታቸውን ሊያዳብሩ አይችሉም፡፡ ድርሰት የመጻፍ ተነሳሽነት መኖር ለመፃፍ ችሎታ ከፍተኛ አስተዋጽኦ እንደሚኖረው ፓጀርስ (1996) ገልፀዋል፡፡ በአንፃሩ ድርሰት የመፃፍ ተነሳሽነት የሌላቸው ተማሪዎች ትምህርታዊ ጽሁፍ ለመፃፍ ዝግጁ እንዳልሆኑም ገልፀዋል፡፡ የመፃፍ ተነሳሽነት የሌላቸው ተማሪዎች እንዲጽፉ ተግባር ሲሰጣቸው የሚጨነቁ፣ ለመፃፍ የፈቃደኝነት ችግር የሚያሳዩና ለመፃፍ በራስ የሚወሰን ችግር የሚታይባቸው ናቸው (ፓጀርስ፣1996) ፡፡ 

በተመሳሳይ፣ ባንዱራ (1997) እንደገለጹት፣ ተማሪዎች የመፃፍ ችሎታ እንዲኖራቸው የሚያደርገው ሊጻፍ በተፈለገው ተግባር ላይ የተማሪዎች ፍላጎትና ዝንባሌ መኖር አለበት፡፡ ይህም መፃፍ በተግባር የሚገለጽና በአእምሮ የታሰበውን ሀሳብ ወደ ጽሁፍ የመቀየር ተግባር በመሆኑ የተማሪዎች ፍላጎት ወሳኝ ጉዳይ ነው፡፡

ድርሰት የመፃፍ ተነሳሽነትና የመፃፍ ችሎታ የጠበቀ ግንኙነት እንዳላቸው በማህበራዊ አስተሳሰብ ንድፈሀሳብ ይገለጻል (ጅንስን፣ 1990) ፡፡ በመሆኑም ተማሪዎችን ድርሰት የመፃፍ ተነሳሽነትና የመፃፍ ችሎታ ተዛምዶን ማጥናት በተለያዩ ተመራማሪዎች የተጠቀሰውን የመፃፍ ችሎታ ላይ አሉታዊ ተጽእኖ መንስኤ የሆነውን ችግር በማቃለል የተማሪዎችን ውጤታማነት ያመቻቻል፡፡ ይህ ጥናት በተማሪዎች ድርሰት የመፃፍ ተነሳሽነትና በመፃፍ ችሎታ መካከል ያለውን ተዛምዶ ይመረምራል፡፡ 

በመፃፍ ተነሳሽነት፣በመፃፍ ክንውንና በመፃፍ ብቃት መካከል ያለው ተዛምዶ ከተማሪዎች ጾታ፣ የክፍል ደረጃና ከመጻፍ ችሎታ አንጻር ምን እንደሚመስል ተጠንቷል፡፡ በዚህም ውጤቱ እንደሚያሳየው የመፃፍ ችሎታ በተማሪዎች የመፃፍ ተነሳሽነት ላይ ጥገኛ ተላውጦ ሆኖ ታይቷል፡፡ በሌላ በኩል ተነሳሽነት የተማሪዎችን የመፃፍ ችሎታ እንደሚተነብይ ማረጋገጥ መቻሉን ጥናቱ አሳይቷል (ላዉረንስ፣ 2013)፡፡

2.4 ድርሰት የመፃፍ ችሎታ አስፈላጊነት 
የመፃፍ ክሂል በሰው ልጅ ህይወት ውስጥ ከፍተኛ ሚና የሚጫወት የቋንቋ ክሂል ነው፡፡ አንድ ግለሰብ በፅሁፍ አማካኝነት ሀሳቡን መግለፅ፣ አላማውን ማሳካት ይችላል፡፡ ስለሆነም ይህንን ወሳኝ የሆነ ክሂል ከታችኛው ክፍል ጀምሮ በአግባቡ ማስተማር ይገባል፡፡ ነገር ግን በተግባር እየተሰራ ያለው ከዚህ በተለየና ለክሂሉ አነስተኛ ትኩረት በሰጠ መንገድ መሆኑን ፐርታማ (2014/2015) ገልፀዋል፡፡

መፃፍ የህይወት ዘመን ክሂል ነው፡፡ በትምህርትቤት የተለያዩ የትምህርት አይነቶችን ለመማርም ሆነ ያወቁትን ለማንጸባረቅ ወሳኝ ከሆኑ ክሂሎች አንዱ ነው፡፡ እንደኒክ፣ ሀማዛህ እና ራፊዲ (2010) አገላለጽ መጻፍ አለም የሚመረመርበት ወይም የሚዳሰስበት፣ ተሞክሮ ወይም ልምድ የሚተላለፍበት መሳሪያ ነው፡፡ ተማሪዎች ይህን ወሳኝ ክሂል በአግባቡ ካልተማሩ

በትምህርታቸው፣ በስራም ሆነ በሌሎች የህይወት ውጣውረድ ውስጥ ክሂሉን በሚፈለገው ደረጃ

መጠቀም አይችሉም፡፡ በአግባቡ መፃፍ የማይችሉ ተማሪዎች በቋንቋ ትምህርትም ሆነ በአጠቃላይ የትምህርት ውጤታቸው ውስጥ ለልዩ ልዩ ችግሮች የተጋለጡ ናቸው፡፡ ለምሳሌ መፃፍን በሚጠይቁ የትምህርት ምዘናዎች ውስጥ ሀሳባቸውን በጽሁፍ አሟልተውና አሳክተው

ስለማይገልጹ ዝቅተኛ ውጤት ያስመዘግባሉ፡፡ በዚህም የተነሳ በትምህርታቸው ይወድቃሉ፤ ትምህርታቸውን በሚጠበቀው ጊዜ ማጠናቀቅ እንደሚቸገሩ ቢሾፕ (2013) ገልጸዋል ፡፡

በተጨማሪም ተማሪዎች ጥሩ የመፃፍ ችሎታ ሳይኖራቸውና ከተለያዩ የመፃፍ ስልቶች ጋር ሳይተዋወቁ የሁለተኛ ደረጃ ትምህርታቸውን ያጠናቅቃሉ፡፡ አብዛኛዎቹ ተማሪዎችም የመፃፍ ክሂልን በአግባቡ ስለማይማሩ የመፃፍ ችሎታቸው ደካማ ነው፡፡ የዳበረ የመፃፍ ችሎታም ስለሌላቸው የተዋጣለትና በአግባቡ የተደራጀ ላሉበት ደረጃ የሚመጥን ፅሁፍ የማዘጋጀት አቅማቸው አናሳ ነው፡፡ ይሁን እንጂ መፃፍ ከክሂልነቱ ባሻገር የእውቀት ማግኛ መንገድ ነው፡፡ ስለሆነም በትምህርት ውጤታቸውም ላይ አሉታዊ ተፅእኖ ያሳድራል፡፡ በስራ በሚሰማሩበት ጊዜም በመፃፍ ተግባራት እንዳይሳተፉ ያደርጋቸዋል (ባዬ፣ 2000)፡፡

በብዙ መልኩ ሲታይ በተሻለ ደረጃ መፃፍ በየትኛውም ቦታ እጅግ ተፈላጊ ችሎታ እየሆነ ከመምጣቱ አኳያ በሁሉም የክፍል ደረጃ የሚሰጥ ትምህርት አንዱ ሚና የተማሪዎችን የመፃፍ

ክሂል ማጎልበት ነው፡፡ በተለይ የተማሪዎች የክፍል ደረጃ እየጨመረ ሲመጣ የመፃፍ ክሂል ሚናው እየጎላ ይሄዳል (ብራውን፣ 2011፤ ሄል እና ስትሮንግማን፣ 2008)፡፡ ይሁን እንጂ ተማሪዎች ሀሳባቸውን በሚገባው ደረጃ አገጣጥመው የተሻለ ጽሁፍ ማዋቀር ይቅርና መሰረታዊ የሚባሉ የጽህፈት ስርዓቶችን አሟልተው የመፃፍ ችግር ይስተዋልባቸዋል፡፡

ከትምህርትቤት ውጭ በተለያዩ ማህበራዊ አውዶች ጭምር የመፃፍ ችሎታ አስፈላጊነቱ እየጨመረ መጥቷል፡፡ እንደቢሾፕ (2013) ገለጻ፣ ተማሪዎች የህይወት ገጠመኛቸውን ለማንጸባረቅ መፃፍ ይኖርባቸዋል፤ የህይወት ገጠመኛቸውን በጽሁፍ ማንጸባረቃቸውም ለአዕምሯዊ እድገታቸው ብቻ ሳይሆን ለስነልቦናቸው መዳበር ወሳኝ ሚና አለው፡፡ በስራ ላይም

ቢሆን ከሚያስፈልጉት ወሳኝ የተግባቦት ክሂሎች አንዱ የተሳለጠ የመፃፍ ክሂል ችሎታ ነው፡፡

በትምህርት፣ በስራና በማህበራዊ አውዶች ውስጥ መፃፍ አስፈላጊ ክሂል ቢሆንም የመማር ሂደቱ አስቸጋሪ ተግባር ነው፡፡ ለተማሪዎች ቀርቶ ብዙ መምህራን ክሂሉን በአግባቡ ባለመማራቸውና የመፃፍ ልምዳቸውን በስራ ስለማያዳብሩ መፃፍን ለማስተማር ባላቸው ብቃት

እንደማይተማመኑ ሽን (2003)ን ዋቢ አድርገው ማራሽ እና ማሶዲ-ሄማታባዲ (2011) ገልጸዋል፡፡
የመፃፍ ስራን አስቸጋሪ የሚያደርገው ሀሳቦችን ማፍለቅና ማዋቀር ብቻ ሳይሆን ሀሳቦችን ተነባቢ ወደሆነ ቴክስት የመለወጥ ሂደት ጭምር ነው፡፡ እንዲያውም የብዙ ሰዎች የመፃፍ ችግር መፃፍን መጀመር ላይ ወይም ከምን ልነሳ የሚለው ጉዳይ ነው፡፡ መጻፍ ለተለያዩ አላማዎች ሀሳብን የመግለጽና የማመንጨት ችሎታን በመጠቀም በጽሁፍ መግባባት ነው (ሪቻርድ፣ 2003)፡፡ በርካታ ቁጥር ያላቸው ተማሪዎች ሀሳባቸውን የማመንጨት፣ የማደራጀት ብሎም በአግባቡ የተደረጀ ጽሁፍ የመፃፍ ችግር እንዳለባቸው ይገልጻሉ፡፡ እንደአንዛታ (2009) ገለጻም ብዙዎቹ ተማሪዎች በማቀድ፣ በማደራጀት፣ በመከለስ፣ በአርትዖት የመፃፍ ሂደት ደረጃዎች ሁሉ በርካታ ችግሮች ይገጥሟቸዋል፡፡
2.5 ድርሰት የመፃፍ ችሎታን መመዘን
መፃፍን መለካት ውስብስብና አስቸጋሪ ነው፡፡ በመሆኑም የተማሪዎችን የመፃፍ ችሎታ ለማወቅ አምስት መሰረታዊ ነገሮችን ግምት ውስጥ ማስገባት ተገቢ እንደሆነ ሂተን (1990) ይገልፃሉ፡፡ በዚህም የተማሪዎችን የመፃፍ ችሎታ ለመፈተን ትኩረት የሚደረግባቸው ነጥቦች፡- የቋንቋ አጠቃቀም፣  የአፃፃፍ (Mechanical) ችሎታ፣ የይዘት አገላለጽ፣ የአፃፃፍ ብልሃት (ስልታዊ ችሎታ)እና የመወሰን ክሂልን የሚሉትን ገልፀዋል፡፡
ተማሪዎች በጥንቃቄ በተመረጡ እውናዊ ርዕሶች ላይ ለመፃፍ ዝግጁ ከሆኑ በኋላ መፃፍን በቀጥታ መፈተን ይቻላል፡፡ ድርሰት የመፃፍ ሂደት ተማሪዎች ራሳቸውን ሃሳብ በማደራጀት የቃላት አጠቃቀማቸውንና ተግባቦት በመፍጠር ያላቸውን ችሎታ ለማሳየት በር ይከፍታል፡፡ በዚህ መንገድ የመፃፍ ፈተና በተጨባጭ (objective) ፈተና ሊገኝ የማይችለውን ተነሳሽነት ይፈጥራል (ሂተን፣ 1990) ፡፡

ከዕርሰ ጉዳይና ከቅርፅ በተጨማሪ ትክክለኛ ተደራሽ (ለምሳሌ፡- መምህራን፣ ፈታኝ፣ ተማሪ ወይም ጓደኛ) አገልግሎት ላይ የሚውሉ ትክክለኛ የቋንቋ አጠቃቀሞችን ይወስናሉ፡፡ በዚህም በጽሁፍ ውስጥ ተገቢ የሆነ የቋንቋ አጠቃቀምን በአገልግሎት ላይ ማዋል የመፃፍ ግብን ብቻ ሳይሆን የተወሰኑ ተደራሾችን ያገናዘበ እውቀትን ያመለክታል፡፡ በመቀጠልም ለተሰጠው ተግባር ተገቢ የሆነ መሳሪያ ለመወሰን ግምገማ (ምዘና) ያስፈልጋል፡፡ የማደራጀትና ቅደም ተከተል የማስያዝ ክሂሎች መረጣውን ተከትለው ይተገበራሉ (ሂተን 1990)፡፡

እንደሂተን (1990) ገለፃ በክፍል ውስጥ ለመፃፍ ማስተማሪያነት የተመረጡ ተግባራት የተማሪዎችን የመፃፍ ችሎታ ለመለካት ስራ ላይ ይውላሉ፡፡ በመፃፍ ፈተና ተማሪዎችን ለመፃፍ ሊያነሳሳቸው የሚችል በግልጽ የተበየነ ችግር (problem) ሊሰጣቸው ይገባል፡፡ የመፃፍ ተግባር ለተማሪዎች ሲሰጥ ሊጽፉ የፈለጉት ነገርና የሚጽፉበት አላማ እንዳላቸው የሚያረጋግጥ መሆን አለበት፡፡ ተማሪዎች ሲጽፉ በአእምሯቸው ተደራሽ ሊኖራቸው ይገባል፡፡ይህም ተማሪዎችን በማትጋት የተሸለ የጽሁፍ ስራ እንዲያቀርቡ ያበረታታል፡፡ ስለዚህ በተቻለ መጠን የመፃፍ ፈተናዎች ትርጉም ያላቸውና ግልጽ ሁነቶች መስጠት አለባቸው፡፡

ተማሪዎች እንዲጽፉ ስለሚጠበቅባቸው ነገር ምንም አይነት መመሪያ የማያቀርቡ የመፃፍ ርዕሶች መወገድ አለባቸው፡፡ ተማሪዎች እንዲጽፉ ሲጠየቁ የራሳቸውን ሚና (ሌላ ሰውን በመምሰል ሳይሆን) የሚጠይቁ ተግባራትን መስጠት ተገቢ ነው ሂተን (1990) ፡፡ እንደ ባለሙያ ገለፃ በመፃፍ ፈተና በቂ ጊዜ መሰጠት አለበት፡፡

የመፃፍ ፈተና በዋናነት ለምዘና አላማ ከተፈለገ ለተማሪዎች አማራጭ ጥያቄዎችን አለማቅረብ ይመከራል፡፡ በአንድ ርዕስ ጉዳይ የተፃፉ ጽሁፎች ለውጤት መዝጋቢው ለማወዳደርና ለመገምገም የጋራ መስፈርት በመሆን ያግዙታል፡፡ ከዚህም ባሻገር ተፈታኞች የትኛውን የመፃፍ ጥያቄ መመለስ እንዳለባቸው ለመወሰን የሚወስዱት ጊዜ የለም፡፡ በሌላ በኩል የክፍል ውስጥ የማሻሻል ፈተና አካል ከሆነና ምዘናው በሁለት ደረጃ የሚታይ ከሆነ ለእያንዳንዱ ተማሪ ፍላጎት አማራጭ ርዕሶች ሊቀርብለት ይችላል፡፡

ዌር (1990) በበኩላቸው መፃፍን ለመፈተን ሁለት የተለያዩ ዘዴዎች አሉ፡፡ አንደኛው ሰዋሰው፣ ቃላት፣ ሆህያት፣ ስርዓተ ነጥብ እነዚህን ዘርፎች በተናጠል በአማራጭ ዘዴዎች መፈተን የሚቻል ሲሆን ይህም በኢ-ቀጥተኛ ዘዴ መፈተንን ይመለከታል፡፡ ሁለተኛው ቀጥተኛ በሆነ መንገድ በአብራራ የመፃፍ ተግባር የሚሰጥ ነው፡፡ ይህ በጣም ከፍተኛ ደረጃ ጥንቃቄ የሚደረግበትና ለተለያዩ የፈተና ተፅዕኖዎች የሚዳረግ ማለትም ይዘቱ፣ ተተግባሪነቱ፣ ትክክለኛነቱና አስተማማኝነቱ ላይ ተፅዕኖ የሚታይበት፣ ግምገማው የግል ስሜት (subjective) የግምገማ ስልት እንደሆነ ገልፀዋል፡፡

ሂተን (1990) መፃፍን ለመፈተን በተቀናጀው ቀጥተኛ በሆነ አቀራረብ የተፈታኞችን ችሎታ ለማወቅ መፃፍን መፈተን እንደሆነ ገልፀው ተፈታኞች በአብዛኛው የተሰጣቸውን መመሪያ ተከትለው ቢጽፉም የተፈለገውን መልስ ግን ላይሰጡ ይችላሉ በማለት ስጋታቸውን ገልፀዋል፡፡

ድርሰትን ማረም ሌሎች ፈተናዎችን (እንደ ምርጫ ሰጪ) ያሉትን እንደማረም ቀላል አይደለም፡፡ እንደ ምርጫ ሰጪና እውነት ሃሰት የመሳሰሉት መልሳቸው በትክክል ስለሚታወቅ በተለያዩ ሰዎች ቢታረሙ የውጤት መለያየት አይፈጠርም (ሂተን፣ 1990) ፡፡ እንደ ሂተን ገለፃ እነዚህ ፈተናዎች በተለያዩ ሰዎች ቢታረሙ አራሚዎች በሙሉ የሚመዘግቧቸው ውጤቶች ተነፃፃሪ ይሆናሉ፡፡ በአራሚዎች መካከል ያለው አራሚ ዘለል አስተማማኝነትም (Inter rater-reliability) ከፍተኛ ነው፡፡                    

የድርሰት ፈተና አስተራረም በጊዜና በአራሚዎች መለያየት ተፅዕኖ ሊደርስበት እንደሚችል ሂተን (1990) ያስረዳሉ፡፡ አንድ ሰው በተለያዩ ጊዜያት አንድን ድርሰት እንዲያርም ቢደረግ የተለያየ ውጤት ሊሰጠው ይችላል፡፡ እንዲህ አይነቱ ሁኔታ ጊዜ ዘለል አስተማማኝነቱን ይቀንሰዋል፡፡ በሌላ በኩል አንድ ድርሰት በተለያዩ አራሚዎች ቢታረም የተለያየ ውጤት ሊሰጠው መቻሉ አራሚ ዘለል አስተማማኝነቱን እንደሚቀንሰው ሂተን ያስረዳሉ፡፡

ድርሰትን ለማረሚያ የሚያገለግሉ ሶስት የማረሚያ ዘዴዎች እንዳሉ ሂተን (1990) ይገልፃሉ፡፡ እነሱም፡-ተንታኝ ማረሚያ ዘዴ (Analytic Method)፣ ስህተት ቆጣሪ ዘዴ (Error count Method) እና ድርሰት አቀፍ ዘዴ (Holistic Approach) ናቸው፡፡
ድርሰት አቀፍ ዘዴ አንድን ድርሰት የትኩረት ነጥቦች ሳይለዩ አጠቃላይ በሆነ መንገድ የሚታረምበት እንደሆነ ሂተን (1990) ይገልፃሉ፡፡ በድርሰት አቀፍ ዘዴ ድርሰትቱ በተለያዩ ሰዎች ይገመገማል፡፡ የመጨረሻ ውጤት ተደርጎ የሚመዘገበው ግን በአራሚዎች የሚገኘው አማካኝ ውጤት ነው፡፡ እንደ ሂተን ገለፃ ይህ ዘዴ ለግላዊ ፍርድ የተጋለጠ ነው፡፡ 
በድርሰት አቀፍ ዘዴ በበርካታ አራሚዎች የሚታረመው ድርሰት በተንታኝ ዘዴ ከአንድ አራሚ ከሚሰጠው ውጤት የበለጠ አስተማማኝ እንደሆነ ሂተን (1990) የቀደምት ጥናቶችን በመጥቀስ ይገልፃሉ፡፡ ውድና ኪይን (1976)ን በመጥቀስ ሂተን እንዳስረዱት ድርሰት አቀፍ ዘዴን በተመለከተ ጥናት እንደተካሄደና በዚህም በአንድ ሰው ብቻ ከታረመ ድርሰት ውጤት ይልቅ በሁለት ሰዎች ታርሞ የተገኘ ውጤት የበለጠ አስተማማኝ እንደሆነ ተመልክቷል፡፡ ሆኖም በአጠቃላይ ሲታይ ከላይ የተጠቀሱ የማረሚያ ዘዴዎች በሙሉ የአስተማማኝነት ጥያቄ ይነሳባቸዋል፡፡

2.6 የቀደምት ጥናቶች ቅኝት

አጥኝዋ ባደረገችው የአሰሳ ንባብ የታዩና ከዚህ ጥናት ጋር በቀጥታም ይሁን በተዘዋዋሪ ተዛማጅነት ያላቸው የውጭና የሀገር ውስጥ  ጥናቶች እንደሚከተለው ቀርበዋል፡፡
ከውጭ ጥናቶች መካከል በቹንግ (2018) በአውስትራሊያ የተከናወነ ጥናት እንደሚያሳየው የተማሪዎችን የድርሰት መፃፍ ተግባር ውጤታማ ለማድረግ የተማሪዎችን ተነሳሽነት ያለው አስተዋፅኦ ምን እንደሚመስል ለመፈተሽ የተጠና ሲሆን ጥናቱ ትኩረት ያደረገው በመጀመሪያ ዓመት 344 የኮሌጅ ተማሪዎች ላይ ነበር፡፡ ጥናቱ የተከናወነው ፍትነታዊ ስልትን ተከትሎ ነው፡፡ ይህም በቅድሚያ ተማሪዎች የተነሳሽነት ስትራቴጂዎችን ተጠቅመው እንዲፅፉ በማድረግ ልምምድ ካደረጉ በኋላ የፅህፈት ትምህርት ሲቀርብላቸው ለመፃፍ ያላቸው ተነሻሽነት አዎንታዊ መሆኑንና ውጤታማ መሆናቸውን የጥናቱ ውጤት አመልክቷል፡፡ ይህ ጥናት በስልቱ ከዚህ ጥናት የተለየ ቢሆንም መፃፍን ከተነሳሽነት ጋር ያለውን ትስስር በማጥናቱ ይመሳሰላል፡፡
በሌላ በኩል በ2016 በአለም ዓቀፍ የጥናት መድብል የታተመው ጥናት፣ በቱርክ በመምህራንና በትምህርት ሚኒሲቴር ባለሙያዎች በኢስታምቡል የመጀመሪያ ደረጃ ትምህርትቤቶች የሚማሩ ተማሪዎች የመፃፍ ተነሳሽነት በምን ደረጃ ላይ እንዳለ ለመፈተሽ በ492 ተማሪዎች ተሳታፊነት ጥናት ተካሂዷል፡፡ የጥናቱ መነሻ መፃፍ ከተግባቦት ክፍሎች አንዱ መሆኑና አሁን ባለው የቴክኖሎጂና ዲጂታል ዘመን መፃፍ መዳበር ያለበት ክሂል መሆኑ የአጥኝዎችን ትኩረት እንደሳበ በጥናቱ ተመልክቷል፡፡ በመሆኑም የጥናቱ ዓላማ ተማሪዎች ወደሁለተኛ ደረጃ ትምህርትቤቶች ሲሸጋገሩ የመፃፍ ተነሳሽነታቸው ምን ያህል መለካት ነበር፡፡ መለኪያዎች በአራት ንዑስ መስፈርት የተከፈሉ ሆነው 28 መጠይቆች ናቸው፡፡ የጥናቱ ውጤት እንደሚያሳየው የተማሪዎች የመፃፍ ተነሳሽነት ዝቅተኛ ሆኖ ተገኝቷል፡፡ ይህ ጥናት የመፃፍ ችሎታን ባለመፈተሹ ከዚህ ጥናት ይለያል፡፡   
የሁዋችንግስ (2015) ጥናት በቪክቶሪያ ዩኒቨርሲቲ የተከናወነ ሲሆን ዓላማው ድርሰት የመፃፍ ችግር ያለባቸውን የመጀመሪያ ደረጃ ተማሪዎች ችግር መፍታት ነበር፡፡ በዚህም ለተማሪዎች ለመፃፍ የሚያነሳሱ ስልጠናዎችን በመስጠትና የመፃፍ ፍላጎታቸውን በመቀስቀስ የመፃፍ ችሎታ እንዲኖራቸው በማድረግ ድርሰት በመፃፍ ውጤታማ መሆናቸውን ጥናቱ አመልክቷል፡፡ ጥናቱ በተላውጦዎች ከዚህ ጥናት ጋር የሚመሳሰል ቢሆንም ድርጊታዊ በመሆኑ በአጠናን ስልቱ ይለያል፡፡
በሹፎንግ ላም እና ዩን ቡምሎው (2007) በሆንግ ሆንግ ዩኒቨሪሲቲ በድርሰት የማስተማር ተግባራት፣ በድርሰት መፃፍ ተነሳሽነትና በመፃፍ ችሎታ መካከል ያለውን ተዛምዶ ለመመርመር ጥናት ተከናውኗል፡፡ ጥናቱ ያተኮረው የማስተማር ተግባራቱ ከተማሪዎች መፃፍ ተነሳሽነትና ከመፃፍ ችሎታ ጋር ምን ያህል ግንኙነት እንዳላቸው መፈተሽ ሲሆን የጥናቱ ተሳታፊዎች 209 የሁለተኛ ደረጃ ተማሪዎች ናቸው፡፡ የጥናቱ ፍትነታዊ ስልትን ተከትሎ ተከናውኗል፡፡ ውጤቱም በሦስቱ ተላውጦዎች መካከል ዝምድና እንዳለ ጥናቱ አረጋግጧል፡፡ 
በሀገር ውስጥ ከተከናወኑ ጥናቶች መካከል በዙሪያሽወርቅ (2010) በተማሪዎች ድርሰት የመፃፍ አመለካከትና ገላጭ ድርሰት የመፃፍ ችሎታ ተዛምዶ ላይ ጥናት ተከናውኗል፡፡ የጥናቱ ተሳታፊዎች 172 የሰባተኛ ክፍል ተማሪዎች ሲሆኑ ውጤቱም በተማሪዎች ድርሰት በመፃፍ አመለካከትና ድርሰት በመፃፍ ችሎታ መካከል ተዛምዶ እንዳለ ጥናቱ አሳይቷል፡፡ በዚህም ከዚህ ጥናት ጋር የሚመሳሰለው በአጠናን ስልቱና የመፃፍ ችሎታን የፈተሸ መሆኑ ሲሆን በመጀመሪያ ደረጃ ተማሪዎች ላይ መሰራቱና የተማሪዎችን ድርሰት የመፃፍ አመለካከት መፈተሹ ነው፡፡
በተጨማሪም በኮከብ (2010) “በሀሳብ ማደራጃ ቢጋሮችን መጠቀም በአማርኛ ቋንቋ የመፃፍ ክሂል ችሎታና የመፃፍ ተነሳሽነትን ለማጎልበት ያለው ሚና” በሚል ለሁለተኛ ዲግሪ ማሟያ ጥናት ተከናውኗል፡፡ ጥናቱ በ9ኛ ክፍል ተማሪዎች ተሳታፊነት የተጠና ሲሆን ፍትነታዊ ስልትን ተከትሎ ተከናውኗል፡፡ ውጤቱም የቢጋር ሰንጠረዥ ተጠቅሞ መፃፍ፣ የመፃፍ ክሂል ችሎታንና የመፃፍ ተነሳሽነትን ማጎልበት የሚቻል መሆኑን አሳይቷል፡፡ በዚህም የመፃፍ ተነሳሽነትንና የመፃፍ ችሎታ ግንኙነትን የፈተሸ መሆኑ የሚመሳሰል ቢሆንም የጥናቱ ስልት ፍትነታዊ በመሆኑና የቢጋር ሰንጠረዥ ተጠቅሞ ማስተማርን በመፈተሹ ይለያል፡፡
የክፍሌ (2002) ጥናት ከዚህ ጥናት ጋር የሚመሳሰለው የጥናቱ ዘዴ ተዛምዷዊ ሲሆን የሚለይበት ደግሞ የተማሪዎች የመፃፍ ተነሳሽነት አማርኛ ቋንቋ ትምህርት ውጤት ጋር ያለውን ተዛምዶ መመርመሩ ሲሆን ይህ ጥናት ግን ድርሰት የመፃፍ ተነሳሽነትና የመፃፍ ችሎታ ጋር ያለውን ተዛምዶ መመርመሩ ነው፡፡  
ዘሪቱ (2003) ከተነሳሽነትና ከቋንቋ ትምህርት ጋር በተያያዘ ለሁለተኛ ዲግሪ ማሟያ ጥናት አድርገዋል፡፡ በዚህም የዘሪቱ ጥናት በጋሞኛ ቋንቋ አፋቸውን የፈቱ ተማሪዎች አማርኛን በሁለተኛ ቋንቋነት ለመማር ያላቸው ተነሳሽነትና የውጤት ተዛምዶ መፈተሸ ሲሆን የጥናቱ ውጤትም በቋንቋ መማር ተነሳሽነትና በቋንቋ መማር ውጤት መካከል ተዛምዶ የሌለ መሆኑን ጥናቱ አሳይቷል፡፡ የዚህ ጥናት ዓላማ ድርሰት የመጻፍ ተነሳሽነት ከመጻፍ ችሎታ ጋር ያለውን ተዛምዶ መመርመር በመሆኑ ከዘሪቱ ጥናት ይለያል፡፡
በአጠቃላይ ከላይ የቀረቡ ጥናቶች በአንድም በሌላም አንድነታቸውና ልዩነታቸውን ለማየት ተችሏል፡፡ ሆኖም በአብዛኛው ድርሰት የመፃፍ ተነሳሽነት ድርሰት ከመፃፍ ችሎታ ጋር ተዛምዶና ግንኙነት ያላቸው መሆኑን ያሳዩ ናቸው፡፡ በሌላ በኩል በአጠናን ስልቶች፣ በተጠኝዎች የቁጥርና በክፍል ደረጃ መለያየትና በተላውጦዎች ዓይነት ልዩነቶችን ማየት ተችሏል፡፡      

ምዕራፍ ሦስት፡- የአጠናን ዘዴ
3.1 የምርምር ስልት 

ቀደም ሲል እንደተገለጸው የጥናቱ ዓብይ ዓላማ  የተማሪዎች ድርሰት የመፃፍ ተነሳሽነት ድርሰትን ከመፃፍ ችሎታቸው ጋር ያለውን ተዛምዶ መመርመር ነው፡፡ በመሆኑም ጥናቱ በአይነቱ መጠናዊ ሆኖ ተዛምዷዊ የምርምር ስልትን ተከትሎ ተከናውኗል፡፡  ለጥናቱ የተሰበሰቡ መረጃዎች መጠናዊ በሆነ መንገድ ተተንትነው በተማሪዎች የመፃፍ ተነሳሽነትና በመፃፍ ችሎታ መካከል ያለው ተዛምዶ ተገልጿዋል፡፡ በዚህም በተለዋዋጮች መካከል ያለው ተዛምዶ መጠን ተለይቷል፡፡ በመጨረሻም የተደረሰበት ማጠቃለያና መደምደሚያ ቀርቧል፡፡
3.2 የጥናቱ ተሳታፊዎችና የናሙና አመራረጥ
የዚህ ጥናት ዋና አላማ በአማራ ክልል በባህር ዳር ከተማ ሹምአቦ አጠቃላይ 2ኛ ደረጃና ከፍተኛ መሰናዶ ትምህርትቤት ሲሆን፤ ይህ ትምህርትቤት የተመረጠው ከአመቺ የንሞና ዘዴን በመጠቀም ነው፡፡ ምክንያቱም የአጥኝዋ የስራ ቦታ አንፃር በቅርበት ቢካሄድ የሚፈለገው መረጃ ይሰበሰባል ተብሎ በማሰብ ነው፡፡ የሚጠናው የክፍል ደረጃም 9ኛ ሲሆን በአላማ ተኮር የንሞና ዘዴ ተመርጧል፡፡ ይህ የንሞና ዘዴ የተመረጠበት ምክንያት ተማሪዎች የሁለተኛ ደረጃ ትምህርታቸውን የሚጀምሩበት በመሆኑና የሁለተኛ መልቀቂያ ፈተና ተፈታኝ ባለመሆናቸው ጥናቱ ለማካሄድ በተሳታፊዎች በኩል የሚመጣውን ተፅእኖ በማስገድ ረገድ የተሻለ ይናል በሚል ነው፡፡ 
የጥናቱ ተሳታፊዎች በ2011 ዓ.ም በ9ኛ ክፍል ትምህርታቸውን የሚከታተሉ ተማሪዎች ላይ ሲሆን ወንድ- 123 ሴት - 213 ድምር - 336 ከነዚህ መካከል ለጥናቱ አስተማማኝነት ሲባል በቀላል እድል ሰጭ የዕጣ ናሙና ዘዴ 101 (30%) ተጠኝዎች ተመርጠዋል፡፡ 
3.3 የመረጃ መሰብሰቢያ መሳሪያዎች 

የጥናቱን ዋና ዓላማ ከግምት ውስጥ በማስገባት የተመረጡት የመረጃ መሰብሰቢያ መሳሪያዎች የተማሪዎችን የመፃፍ ተነሳሽነት መጠን ለመለየት የሚያስችል የጽሁፍ መጠይቅና የተማሪዎችን የመፃፍ ችሎታ ውጤት ሊያሳይ የሚችል ፈተና ነው፡፡ 
3.3.1 የጽሁፍ መጠይቅ

በዚህ ጥናት በዋናነት መረጃን ለመሰብሰብ አገልግሎት ላይ የዋለው የመረጃ መሰብሰቢያ መሳሪያ የጽሁፍ መጠይቅ ነው፡፡ መጠይቁ በተማሪዎች ድርሰትን የመፃፍ ችሎታ ላይ ተነሳሽነት የሚያስከትለው ለውጥ መኖር አለመኖሩን ለመመርመር የተዘጋጀ ነው፡፡ በመሆኑም የጽሁፍ መጠይቁ ደሊና ሚላር (1975) ለተመሳሳይ ተግባር የተጠቀሙባቸውን 37 የጽሁፍ መጠይቆች በመውሰድ ለዚህ ጥናት እንዲስማማ ከእንግሊዘኛ ወደ አማርኛ ተተርጉሞና ተነሳሽነትን ለመለካት መጠነኛ የመስፈርት ማስተካከያ ተደርጎበት ተዘጋጅቷል፡፡ መጠይቆቹ እያንዳንዳቸው አራት አራት አማራጮች ይዘው ተዘጋጅተዋል፡፡ እነሱም ከዝቅተኛ ወደ ከፍተኛ   በጣም አልስማማም (1)፣ አልስማማም (2)፣ እስማማለሁ (3)፣ በጣም እስማማለሁ (4)፣ የሚሉ አማራጮች ተካተው ቀርበዋል፡፡ 

በመጠይቁ አማራጭ የመልስ መወሰኛ ነጥቦች አራት ብቻ እንዲሆኑ የተደረገበት ምክንያት ያለው (1998) እንዳብራሩት፣ የመጠይቁን ጠቃሚነት በውል ካለመረዳት፣ ከመሰልቸት በግዴለሽነትና አንዳንዴም አጥኝውን ለማናደድ የብዙ ተማሪዎች ምርጫ በምርጫነት ወደማይካተተው መወሰን አልችልም ወይም እርግጠኛ አይደለሁም ወደሚለው አማራጭ እንዳያደሉ ለመከላከል ሲባል ነው በማለት የገለፁትን መሰረት በማድረግ ነው፡፡ 
ከ37ቱ የጽሁፍ መጠይቅ ጥያቄዎች ውስጥም ጥያቄ ቁጥር 1፣ 9፣ 17፣ 22፣ 25፣ 26፣ 28፣ 29፣ 31፣ 33፣ 34ና 37 የመጻፍ አስደሳችነትን፣ ጥያቄ ቁጥር 3፣ 4፣ 6፣ 11፣ 12፣ 15፣ 24ና 36 የመፃፍ ግለብቃትን፣ ጥያቄ ቁጥር 5፣14፣19፣20ና 30 በመፃፍ የሚገኝ አገልግሎትን፣ተራ ቁጥር 2፣10፣ 21እና 32 ዕውቀትንና ጥያቄ ቁጥር 7፣ 8ና 27  ለመፃፍ የሚደረግ ጥረትን የሚሉ አምስት የመፃፍ ተነሳሽነት ዘርፎችን ያካተተ ነው፡፡ 

ለተማሪዎች የሚቀርቡ 37 ዝግ ጥያቄዎች ሲሆኑ ዝግና የተደራጁ መጠይቆች ተግባራዊ ከመደረጋቸው በፊት ጥያቄዎቹ በአጥኝዋ ተዘጋጅተው በአማካሪ ከተገመገሙ በኋላ ወደ አማርኛ ተተርጉመው በተጠኝነት ባልተመረጡ ግን በተመሳሳይ የክፍል ደረጃ በሚገኙ 20 ተማሪዎች ላይ የሙከራ ጥናት ተካሂዷል፡፡ ከዚያም የመጠይቁን አስተማማኝነት ደረጃ ለመፈተሽ የተገኘው መረጃ በክሮንባች አልፋ (cronbach alpha) ቀመር ተሰልቶ አስተማማኝነቱ .75 ሆኖ ተገኝቷል፡፡ ይህ ነጥብ ከ.70 በላይ ሆኖ በመገኘቱ ተቀባይነት አግኝቷል፡፡ የጥናቱን አስተማማኝነት ለመጠበቅ ሲባል መጠይቆቹ ለተማሪዎች ምቹ የሆነ ክፍል በማዘጋጀት ሁሉም ተጠኝዎች በተመሳሳይ ጊዜ እንዲሞሉ ተደርጓል፡፡ ይህም የተከናወነው ስለአሞላሉ በአጥኝዋ ገለፃ ከተደረገ በኋላ ነው፡፡ በመጨረሻም በአጥኝዋ ተሰብስቧል፡፡   
3.3.2 ፈተና 

ተሳታፊዎች የሚፅፉት የሰድርሰት  ፈተና ሁለተኛው የመረጃ መሰብሰቢያ ዘዴ ነው፡፡ በድርሰት አማካኝነት ሊሰበሰብ የተፈለገው መረጃ ተማሪዎች ያላቸውን የመፃፍ ችሎታ ለመፈተሽ በመሆኑ  ተራኪ ድርሰት እንዲጽፉ ተደርጓል፡፡ ተማሪዎች ድርሰት ከመፃፋቸው በፊት ርዕሶች በአጥኝዋ፣ በሌሎች መምህራንና አማካሪዋ ታይተው “የልጅነት ትዝታዬ” የሚለው ርዕስ ተመርጧል፡፡ በመቀጠልም ተጠኚ ባልሆኑ 20 የዘጠነኛ ክፍል ተማሪዎች ላይ የሙከራ ጥናት ተከናውኗል፡፡ የፈተናው አስተማማኝነት በክሮንባች አልፋ (cronbach alpha) ቀመር ተሰልቶ      አስተማማኝነቱ .86 ሆኖ በመገኘቱ ዋናውን መረጃ ለመሰብሰብ ጥቅም ላይ ዉሏል፡፡

ከዚያም በእያንዳንዱ ተጠኝዎች «የልጅነት ትዝታዬ» የሚል ርዕስ ተሰጥቶ በትረካ ስልት ድርሰት እንዲጽፉ ተደርጓል፡፡ ከዚያም የፈተና ወረቀቶች በአጥኝዋ ተሰብስበው በተሰጠው ርዕስ የተፃፈው ድርሰት ልዩ ልዩ ስህተቶችን ማስተካከል የሚያስችለው ድርሰት አቀፍ (holistic approach) በሶስት አራሚዎች ተሰልቶ አማካኝ ውጤቱ ተወስዷል፡፡ አባሪ (መ) ተመልክቷል፡፡
3.4 የመረጃ አተናተን
ከተሳታፊዎች የተገኙ መርጃዎች ለትንታኔ ከመቅረባቸው በፊት መልሶች በትክክል ተጠይቃዊ በሆነ መንገድ መሞላታቸው ተጣርቶ፣ መረጃው ለትንተና በሚያመች መልኩ ኮድ ተደርጎ፣ በውጤት መመዝገቢያ ሰንጠረዥ (ኮድሽት) በኮምፒውተር ላይ ሰፍሯል፡፡ በመጨረሻም ወደ ትንታኔ ከመግባቱ በፊት በተሞላው መረጃ ላይ ኮድ ተደርጓል፡፡ 

የተጠኝዎችን ድርሰት የመፃፍ ተነሳሽነት ለማወቅ በመጠይቅ የተሰበሰበው መረጃ በነጠላ ናሙና ፍተሻ (one sample t-test) ተሰልቷል፡፡ ተማሪዎች ድርሰት የመፃፍ ችሎታ ለመለካት በድርሰት መፃፍ የተሰበሰበው መረጃ በነጠላ ናሙና ፍተሻ (one sample t-test) ከተሰላ በኋላ  በተነሳሽነትና በመፃፍ ችሎታ ውጤታቸው መካከል ያለውን ተዛምዶ ለመተንተንም ፒርሰን የተዛምዶ መወሰኛ (pearson correlation coefficient) ቀመር ተግባራዊ ተደርጓል፡፡ እንዲሁም የተማሪዎች ድረሰት የመፃፍ ተነሳሽነት የመፃፍ ችሎታን የመተንበይ ጉልህ ድርሻ እንዳለው ለማረጋገጥ እንዲቻል የሚሰበሰበው መረጃ በቀላል ድህረት ትንተና (simple regression analysis) ተተንትኗል፡፡
ምዕራፍ አራት፡- የጥናት ውጤት ትንተና ማብራሪያ
4.1 የውጤት ትንተና
የዚህ ጥናት ዋና ዓላማ የዘጠነኛ ክፍል ተማሪዎች ድርሰት የመፃፍ ተነሳሽነት እና ድርሰት  የመፃፍ ችሎታን ተዛምዶ መመርመር ነው፡፡ ለዚህም እንዲረዳ በጽሁፍ መጠይቅና በፈተና የተማሪዎች ድርሰት የመፃፍ ተነሳሽነትና የመፃፍ ችሎታ ውጤት በመረጃነት ተሰብስቧል፡፡ በዚህ ምዕራፍም በጽሁፍ መጠይቁና በፈተና የተገኙትን መረጃዎች መሰረት በማድረግ የጥናቱ ውጤት ትንተናና ማብራሪያ እንደሚከተለው ቀርቧል፡፡ 
በዚህ መሰረት ጥናቱ ይመልሳቸዋል የተባሉት ጥያቄዎች የሚከተሉት ነበሩ፤
1. ተማሪዎች ድርሰት ለመፃፍ ያላቸው ተነሳሽነት ምን ይመስላል?

2. የተማሪዎች ድርሰት የመፃፍ ችሎታ በምን ደረጃ ላይ ይገኛል?
3. በተማሪዎች ድርሰት የመፃፍ ተነሳሽነትና የመፃፍ ችሎታ መካከል ተዛምዶ አለ?

4. ተነሳሽነት የመፃፍ ችሎታን የመተንበይ ድርሻው ምን ያህል ነው?

በጥናቱ የመጀመሪያ ጥያቄ መሰረት ተማሪዎች ድርሰት ለመፃፍ ያላቸው ተነሳሽነት ምን ይመስላል? የሚል ነበር፡፡ ይህን ጥያቄ ለመመለስ በፅሁ መጠየቅ የተሰበሰበውን የመፃፍ ተነሳሽነት መረጃ በገላጭና በነጠላ ናሙና ቲ-ቴስት፣ ስታትሰቲክስ ተተንትኗል፡፡ ሁለቱም የተማሪዎች ውጤትና መደበኛ ልይይት በሰንጠረዥ 4.1 ይመለከቷል፡፡ 
ሰንጠረዥ 4. 1፤ የተማሪዎች ድርሰት ለመፃፍ ያላቸው ተነሳሽነት ውጤት በነጠላ ናሙና ቲ-ቴስት  

	ተለዋዋጭ
	የናሙና ብዛት
	የሚጠበቅ አማካይ

ውጤት
	አማካይ

ውጤት
	መደበኛ

ልይይት
	የነፃነት

ደረጃ
	የጉልህነት

ደረጃ

	ድርሰት የመፃፍ ተነሳሽነት
	101
	74
	101.84
	16.93
	100
	.000


                               P<.05

ከላይ በሰንጠረዥ 4.1 እንደቀረበው የነጠላ ናሙና ቲ-ቴስት ስታትስቲክስ እንዳመለከተው የተማሪዎች ድርሰት የመፃፍ ተነሳሽነት አማካይ ውጤት 101.84 መደበኛ ልይይት 16.93 ድርሰት ከመፃፍ ተነሳሽነት  ከሚጠበቅ አማካይ ውጤት 74 በጉልህነት ደረጃ በልጦ ተገኝቷል፡፡ (የነፃነት ደረጃ 100፣ የጉልህነት ደረጃ ዋጋ P<.05) ከመቁረጫው ነጥብ .05 አንሷል፡፡ ይህ ደግሞ ጉልህ መሆኑን ያሳያል፡፡ ይህ ውጤት የሚያመለክተው የተማሪዎች ድርሰት የመፃፍ ተነሳሽነት ከአማካይ በላይ መሆኑን ነው፡፡
የጥናቱ ሁለተኛ ጥያቄ የተማሪዎች ድርሰት የመፃፍ ችሎታ በምን ደረጃ ላይ ይገኛል የሚል ነበር፡፡ ይህን ጥያቄ ለመመለስ በድርሰት ፈተና የተሰበሰቡትን መረጃዎች በነጠላ ናሙና ቲ-ቴስት ስታትቲክስ ተተንትኗል፡፡ የተማሪዎች አማካይ ውጤትና መደበኛ ልይይት በሰንጠረዥ 4.2 ይመለከቷል፡፡ 
ሰንጠረዥ 4. 2፤ የተማሪዎች ድርሰት የመፃፍ ችሎታ ውጤት በነጠላ ናሙና ቲ-ቴስት     
	ተለዋዋጭ
	የናሙና ብዛት
	የሚጠበቅ አማካይ

ውጤት
	አማካይ

ውጤት
	መደበኛ

ልይይት
	የነፃነት

ደረጃ
	የጉልህነት

ደረጃ

	ድርሰት የመፃፍ ችሎታ
	101
	50
	60.53
	12.803
	100
	.000


                               P<.05
ከላይ በሰንጠረዥ 4.2 እንደቀረበው የነጠላ ናሙና ቲ-ቴስት እንዳመለከተው የተማሪዎች ድርሰት የመፃፍ ችሎታ አማካይ ውጤት 60.53 እና መደበኛ ልይይት 12.803 ድርሰት የመፃፍ ችሎታ ከሚጠበቀው አማካይ 50 በልጦ ተገኝቷል፡፡ (የነፃነት ደረጃ 100፣ የጉልህነት ደረጃ ዋጋ p<.05) ከመቁረጫው ነጥብ .05 አንሷል፡፡ ከመቁረጫ ነጥቡ አንሶ መገኘቱ ደግሞ ጉልህ መሆኑን ያሳያል፡፡ ይህ ውጤት የሚያመለክተው ተማሪዎች ድርሰት የመፃፍ ችሎታ ደረጃ ከአማካይ ውጤት በላይ መሆኑን ነው፡፡
የጥናቱ ሶስተኛ ጥያቄ በተማሪዎች ድርሰት የመፃፍ ተነሳሽትና የመፃፍ ችሎታ መካከል ዝምድና አለ? የሚል በመሆኑ ከላይ በሰንጠረዥ 4.1 እና 4.2 የተማሪዎች ድርሰት የመፃፍ ተነሳሽነት በፅሁፍ መጠይቅ የተሰበሰበው መረጃ እና ድርሰት የመፃፍ ችሎታ የፈተና ውጤት በቅደም ተከተል በነጠላ ናሙና ቲ-ቴስት ስታትስቲክስ ተተንትኖ ተመልክቷል፡፡ በመሆኑም የጥናቱን ሶስተኛ ጥያቄ ለመመለስ በተማሪዎች ድርሰት የመፃፍ ተነሳሽነት እና ድርሰት የመፃፍ ችሎታ መካከል ተዛምዶ መኖር አለመኖሩን በፒርሰን የተዛምዶ መወሰኛ ቀመር ተሰልቷል፡፡ ውጤቱም ቀጥሎ በሰንጠረዥ 4.3 ተመልክቷል፡፡
ሰንጠረዥ 4. 3፤ የተማሪዎች ድርሰት የመፃፍ ተነሳሽነትና የመፃፍ ችሎታ ተዛምዶ በፒርሰን የተዛምዶ መወሰኛ 
	ተ.ቁ
	ተለዋዋጭ
	የናሙና ብዛት
	አማካይ ውጤት
	መደበኛ

ልይይት
	  ተዛምዶ
	የስህተት ይሁንታ

	
	
	
	
	
	1
	2
	

	1

2
	ድርሰት የመፃፍ ተነሳሽነት

ድርሰት የመፃፍ ችሎታ
	101
	101.864

60.53
	16.938

12.803
	-

.503*
	-
	.000


    የጉልህነት ደረጃ 0.01(2 tailed)
በሰንጠረዥ 4.3 ላይ ለማየት እንዳስቻለው በተማሪዎች ድርሰት የመፃፍ ተነሳሽነት እና ድርሰት በመፃፍ ችሎታ መካከል ጉልህ ተዛምዶ መኖሩን (r= .503, p<.05) አሳይቷል፡፡ ይህም ሁለቱ ተላውጦዎች አዎንታዊ ተዛምዶ ያላቸው መሆኑን ያሳያል፡፡ የተዛምዶውን ጥንካሬ ለማየት ዶርኔ (2007) እንደገለፁት፣ የፒርሰን ተዛምዶ ውጤት ከ0-0.1 ሲሆን ደካማ (weak)፣ ከ0.1-0.3 ሲሆን መጠነኛ (modest)፣ ከ0.3-0.5 ሲሆን መካከለኛ (moderet)፣ ከ0.5-0.8 ሲሆን ጠንካራ (strong)  እንዲሁም ከ0.8-1 ሲሆን በጣም ጠንካራ (very strong) ሲሆን በዚህ ጥናት ትነተና የተገኘው ውጤት እንደሚያመለክተው ዝምድናው ጠንካራ እንደሆነ ተረጋግጧል፡፡ ይህም የሚያሳው የተማሪዎች ድርሰት የመፃፍ ተነሳሽነት አዎንታዊ መሆኑን እና ድርሰት የመፃፍ ተነሳሽነት እየጨመረ ሲመጣ ድርሰት የመፃፍ ችሎታ እየጨመረ የሚሔድ መሆኑን ነው፡፡
የጥናቱ አራተኛ ጥያቄ ተነሳሽነት የመፃፍ ችሎታን የመተንበይ ድርሻ ምን ያህል ነው? የሚል ነበር፡፡ ይህም የተማሪዎች ድርሰት የመፃፍ ተነሳሽነት የተማሪዎችን ድርሰት የመፃፍ ችሎታ የመተንበይ ጉልህ ድርሻ እንዳለው ለማረጋገጥ በቀላል ድህረት ትንተና (simple regression analysis) ተተንትኗል፡፡ ውጤቱም በሰንጠረዥ 4.4 ቀጥሎ ተመልክቷል፡፡      
ሰንጠረዥ 4. 4፤ ተነሳሽነት የመፃፍ ችሎታን የመተንበይ ጉልህ ድርሻ በቀላል ድህረት ትንተና 
	ተ.ቁ

	ተለዋዋጭ
	የተጋርቶ

መጠን(R²)
	ድህረታዊ

መጣኝ
	መደበኛ ድህረታዊ 

መጣኝ
	የቲ-ዋጋ

(T-statstistics)
	የP- ዋጋ

	1
2

	ድርሰት የመፃፍ ተነሳሽነት (ነፃ)

ድርሰት የመፃፍ ችሎታ (ጥገኛ)
	0.254
	21.770
.381

	6.777
.066

	3.212
5.798
	.002
.000


         የናሙና ብዛት =101                                           *P<.05
በሰንጠረዥ 4.4 የህብረ ድህረት ትንተና ውጤት እንደሚያመለክተው ተነሳሽነት በድርሰት መፃፍ ችሎታ ላይ ያለው ድርሻ (R² = .254፣ F= .33.620 ፣  P<.05) ሲሆን ነፃ ተላውጦ ተነሳሽነት ድርሰት በመፃፍ ችሎታ ውጤት ላይ ጉልህ ድርሻ (አስተዋፅኦ) እንዳለው አመልክቷል፡፡ በዚህ ቀላል ድህረት ትንተና የነፃ ተላውጦ ድርሰት የመፃፍ ተነሳሽነት የተጋርቶ መጠን መለኪያ R² (Coefficient Determination) .254 ወይም 25.4% ነው፡፡ በዚህም ተነሳሽነት ከድርሰት መፃፍ ውጤት ጋር 33.62 የልይይት መጠን ይጋራሉ፤ ወይም ድርሰት በመፃፍ ውጤት ላይ በዚህ ልክ ተፅዕኖ አሳድሯል ለማለት ይቻላል፡፡
 4.2 የውጤት ማብራሪያ

የዚህ ጥናት ትኩረት ድርሰት በመፃፍ ተነሳሽነት እና በመፃፍ ችሎታ ውጤት መካከል ያለውን ተዛምዶ ይመለከታል፡፡ በመሆኑም በፅሁፍ መጠይቅና በፈተና በተሰበሰቡ መረጃዎች መነሻነት የተማሪዎች ድርሰት የመፃፍ ተነሳሽነት ድርሰት ከመፃፍ ችሎታ ውጤት ጋር በንፅፅር ሲታይ ጉልህ ተዛምዶ እንዳሳየ እና ተነሳሽነት ድርሰት የመፃፍ ችሎታን የመተንበይ ጉልህ ድርሻ ያለው እንደሆነ ለመፈተሸ በተለያዩ ገላጭና ተንባይ ስታትስቲክሶች ለመተንተን ተሞክሯል፡፡
በቅድሚያ ምላሽ የተሰጠው በመጠይቅ በተሰበሰቡ መረጃዎች ተማሪዎች ድርሰት የመፃፍ ተነሳሽነት እንዳላቸው ወይም እንደሌላቸው የሚፈትሸው ነው፡፡ በሰንጠረዥ 4.1 ላይ እንደተመለከተው የተማሪዎች ድርሰት የመፃፍ ተነሳሽነት አላቸው (P<.05)፡፡ ከፅሁፍ መጠይቁ የተገኘው የተማሪዎቹ ድርሰት የመፃፍ ተነሳሽነት አማካይ ውጤት (101.864) ከሚጠበቀው (74) በከፍተኛ ሁኔታ በልጦ የተገኘው ውጤት በስታትሰቲክስ ጉልህ ሆኖ በመገኘቱ ተማሪዎች ድርሰት የመፃፍ ተነሳሽነት ያላቸው መሆኑን አመልክቷል፡፡
የተማሪዎችን ድርሰት የመፃፍ ተነሳሽነት ከመፃፍ ችሎታቸው ጋር ያለውን ተዛምዶ ለመፈተሸ በቅድሚያ የተማሪዎች ድርሰት የመፃፍ ችሎታ በሰንጠረዥ 4.2 እንደተመለከተው የተማሪዎች አማካይ ድርሰት የመፃፍ ችሎታ ውጤት (60.53) ከሚጠበቀው (50%) በልጦ በመጠኑ የተሻለ ሆኖ ተገኝቷል፡፡ ከዚህ በመነሳት ተማሪዎቹ ከፍተኛ ድርሰት የመፃፍ ተነሳሽነት እንዳላቸውና በተመሳሳይ ድርሰት የመፃፍ ችሎታ ውጤታቸውም አነስተኛ የማለፊያ ነጥብ የሚባለውን (50%) በልጦ ተገኝቷል፡፡ ይህም ብራውን(1987)፣ ተነሳሽነትና የመፃፍ ችሎታ ያላቸውን ትስስር በተመለከተ ሲገልፁ፣ ተነሳሽነት በሰው ልጆች ላይ የሚታይ፣ ተፈጥሯዊ የሆነ፣ አንድን ነገር ለመተግበር የሚያስችል ውስጣዊ ፍላጎት ነው ፤መፃፍ በተማሪዎች የማሰብ ችሎታ ብቻ ሳይሆን ስሜታዊ ባህሪያት ጭምር ተፅዕኖ የሚያደርስበት ነው፡፡ ይህም መፃፍ ተማሪዎች በአንድ ጊዜ በርካታ አዕምሯዊ ሂደቶችን በተሳካ ሁኔታ እንደተገብሩ የሚጠይቅ ክሂል እንደሆነ የገለፁትን ያሳያል፡፡ በተመሳሳይ፣ ፈለውና እና ሀይሰን(1981)፣ ሃሳብን አስታውሶ ማፍለቅ፣ የመፃፍ አላማን መለየት፣ መፃፍን ማቀድ የመፃፍ መሰናክሎችን መፍታትና የፃፉትን መገምገም የመፃፍ ክሂል ከሚጠይቃቸው አዕምሯዊ ተግባራት ውስጥ ይገኙበታል፡፡ አእምሯዊ ተግባራትን ለማከናወን በተማሪዎች በኩል የመፃፍ ተነሳሽነት መኖር የግድ ይላል በማለት ከደረሱበት ድምዳሜ ጋር ይዛመዳል፡፡ 

በሰንጠረዥ 4.3 እንደተመለከተው የተማሪዎቹ ድርሰት የመፃፍ ተነሳሽነት ድርሰት ከመፃፍ ችሎታ ውጤታቸው ጋር ስላለው ተዛምዶ ለማየት ደግሞ በተደረገው ትንተና በተነሳሽነትና ድርሰት በመፃፍ ችሎታ መካከል ጉልህ ተዛምዶ ታይቷል፡፡ የተማሪዎች ድርሰት የመፃፍ ተነሳሽነት አማካይ ውጤት 101.864 ድርሰት የመፃፍ ችሎታ አማካይ ውጤት 60.53 ተዛምዶ ደግሞ (r =.503 ,N =101, P = .ooo) መሆኑ ተረጋግጧል፡፡ ይህም የሚያሳየው አዎንታዊ ጉልህ ተዛምዶ መኖሩንና ተዛምዶውም ጠንካራ (strong) መሆኑን ነው፡፡ ስለሆነም ተነሳሽነት ሲጨመር የመፃፍ ችሎታም ይጨምራል፤ ተነሳሽነት ሲቀንስ የመፃፍ ችሎታም ይቀንሳል ማለት ነው፡፡ ይህም በበርካታ ተመራማሪዎች ለምሳሌ፡- በብራውን (2000፣1994) የተደረጉትን የጋርድነርንና ላምበርትን(1959፣1972)፣ ብራውን(2000)፣ ሀርመርን(2001) የምርምር ውጤት ተነሳሽነት በተማሪዎች የመፃፍ ችሎታ ላይ ተፅዕኖ እንደሚያሳድር ገልፀዋል፡፡ ተመራማሪዎቹ የተነሳሽነት ዓይነቶችን በተናጠልና በቡድን የፈተሹ ቢሆንም በቡድን ሲታይ ተነሳሽነት ከመፃፍ ችሎታ ጋር ተዛምዶ ይታይበታል በሚል የደረሱበት ድምዳሜ ከዚህ ጥናት ጋር ይጋራል፡፡ በተጨማሪም የመፃፍ ተነሳሽነት የመፃፍ ችሎታ ከሚያካትታቸው አላባዎች ወሳኝ ነው (ፓጀርስ፣ 1996)፡፡ በአንፃሩ የመፃፍ ተነሳሽነት የሌላቸው ተማሪዎች በመፃፍ ተግባር ሙሉ ተሳትፎ አድርገው የመፃፍ ችሎታቸውን ሊያዳብሩ አይችሉም በሚል ከተደረሰበት ድምዳሜ ጋርም የዚህ ጥናት ውጤት ይጋራል፡፡

በሰንጠረዥ 4.4 እንደተመለከተው ተነሳሽነት ድርሰት የመፃፍ ችሎታ ውጤትን በመተንበይ ረገድ በ.254 ነጥብ በመጋራት ተንባይ ሆኖ ተገኝቷል፡፡ በዚህም ተነሳሽነት ድርሰት የመፃፍ ችሎታ ውጤትን በመተንበይ ረገድ በስታትስቲክስ ጉልህ ድርሻ ያለው ወይም ከፍተኛ የተጋርቶ መጠን ያለው መሆኑ ታይቷል፡፡ 

ምዕራፍ አምስት ፡-ማጠቃለያ፣መደምደሚያና መፍትሄ
5.1 ማጠቃለያ

የዚህ ጥናት ዋና ዓላማ በተማሪዎች ድርሰት የመፃፍ ተነሳሽነትና  የመፃፍ ችሎታ መካከል ያለውን ተዛምዶ መመርመር ነው፡፡ በዚህ መሰረት በጥናቱ መልስ እንዲገኝባቸው የተነሱ መሰረታዊ ጥያቄዎች የሚከተሉት ነበሩ፤
1. ተማሪዎች ድርሰት ለመፃፍ ያላቸው ተነሳሽነት ምን ይመስላል?

2. የተማሪዎች ድርሰት የመፃፍ ችሎታ በምን ደረጃ ላይ ይገኛል?

3. በተማሪዎች ድርሰት የመፃፍ ተነሳሽነትና የመፃፍ ችሎታ መካከል ዝምድና አለ?

4. ተነሳሽነት የመፃፍ ችሎታን የመተንበይ ድርሻው ምን ያህል ነው? የሚሉ ሲሆኑ፣
ከላይ የቀረቡት መሰረታዊ ጥያቄዎች አስተማማኝ ምላሽ ለመስጠት እንዲቻል የፅሁፍ መጠይቅና ፈተና ለጥናቱ በሚያመች መልኩ ተዘጋጅተው በመረጃ መሰብሰቢያነት ጥቅም ላይ ውለዋል፡፡ የጥናቱ ተሳታፊዎች በባህርዳር ከተማ አስተዳደር በሚገኝ ሹምአቦ አጠቃላይ 2ኛ ደረጃና መሰናዶ ትምህርትቤት በ2011ዓ.ም ትምህርታቸውን በመከታተል ላይ ያሉ የ9ኛ ክፍል ተማሪዎች ናቸው፡፡ ተማሪዎቹ የተመረጡት በቀላል የዕጣ ንሞና አመራረጥ ዘዴ ሲሆን ብዛታቸው 101 ነበር፡፡ የተማሪዎች ድርሰት የመፃፍ ተነሳሽነት በፅሁፍ መጠይቅ፣ ድርሰት የመፃፍ ችሎታ ደግሞ በፈተና ተለክቷል፡፡ በመጠይቁ የተካተቱ 37 ጥያቄዎች ናቸው፡፡ ጥያቄዎቹ ደሊና ሚላር (1975) ለተመሳሳይ ተግባር የተጠቀሙባቸው ጥያቄዎች ናቸው፡፡ እነዚህ ጥያቄዎች  ለዚህ ጥናት በሚያመች መልኩ በአጥኝዋ  ከእንግሊዝኛ ወደ አማርኛ ተተርጉመውና በአማካሪ አስተያየት ተስተካክለው የመፃፍ ተነሳሽነትን እንዲለኩ ተደርገዋል፡፡ ከዚያም መጠይቆቹ በሙከራ ጥናት ተፈትሸው አስተማማኝነታቸው .75 ሆነው በመገኘታቸው የተጠኝ ተማሪዎችን ድርሰት የመፃፍ ተነሳሽነት ለመለካት የሚፈለገውን መረጃ ለመሰብሰብ ጥቅም ላይ ውለዋል፡፡
ድርሰት የመፃፍ ችሎታቸውን ለመለካት ደግሞ “የልጅነት ትዝታዬ” በሚል ርዕስ በአጥኝዋ እና በአማርኛ መምህራን ከተመረጠ በኋላ በአማካሪ አስተያየት ተደርጎበት በሙከራ ጥናት ተፈትሾ አስተማማኝነቱ .86 ሆኖ በመገኘቱ ለጥናቱ የተማሪዎች የመፃፍ ችሎታቸውን ለመለካት ጥቅም ላይ ውሏል፡፡ በመጠይቅና በፈተና የተሰበሰቡ መረጃዎች የተለያዩ ገላጭ ስታትስቲካዊ ዘዴዎችን በመጠቀም ተተንትነዋል፡፡ በጥናቱ የትንተና ውጤትም ለሁለቱ ጥያቄዎች መልስ ተገኝቶላቸዋል፡፡
የመጀመሪያው መሪ ጥያቄ በተማሪዎች ድርሰት የመፃፍ ተነሳሽነትና ድርሰት በመፃፍ ችሎታ መካከል ተዛምዶ አለ? የሚል ነበር፡፡ በቅድሚያ የተማሪዎችን ድርሰት የመፃፍ ተነሳሽነት ለማወቅ የተሰበሰቡ መረጃዎች በነጠላ ናሙና ቲ-ቴስት (one sample t-test) ተተንትነዋል፡፡ በስታትስቲክስ p< .05 ተመዝግቧል፡፡ ይህም የተማሪዎች ድርሰት የመፃፍ ተነሳሽነት ከአማካኝ በላይ መሆኑን አመልክቷል፡፡ በመቀጠልም የተማሪዎች ድርሰት የመፃፍ ችሎታ ምን ያህል እንደሆነ ለማወቅ በፈተና የተሰበሰበው መረጃዎች በነጠላ ናሙና ቲ-ቴስት (one sample t-test) ተተንትነዋል፡፡ የተማሪዎች ድርሰት የመፃፍ ችሎታም በስታትስቲክስ p<.05 ሆኖ ተመዝግቧል፡፡ ይህ ውጤት የተማሪዎች ድርሰት የመፃፍ ችሎታቸው ከአማካይ ውጤት በላይ ሆኖ ታይቷል፡፡ ድርሰት በመፃፍ ተነሳሽነትና ድርሰት በመፃፍ ችሎታ መካከል የታየው ተዛምዶ (r=.503, N=101, p=.000) ሲሆን አዎንታዊ ጉልህ ሆኖ ተገኝቷል፡፡ የግንኙነት ጥንካሬው ዶርኔ (2007) እንደገለፁት፣ የፒርሰን ተዛምዶ ውጤት ከ0-0.1 ሲሆን ደካማ(weak)፣ ከ0.1-0.3 ሲሆን መጠነኛ(modest)፣ ከ0.3-0.5 ሲሆን መካከለኛ(moderet) ፣ከ0.5-0.8 ሲሆን ጠንካራ (strong)  እንዲሁም ከ0.8-1 ሲሆን በጣም ጠንካራ(very stron) ሲሆን ድርሰት በመፃፍ ተነሳሽነትና ድርሰት በመፃፍ ችሎታ መካከል ያለው ግንኙነት ጥንካሬ ጠንካራ(strong) መሆኑ ተረጋግጧል፡፡ 
ሁለተኛው ጥያቄ ደግሞ ተነሳሽነት የመፃፍ ችሎታን የመተንበይ ድርሻ ምን ያህል ነው? የሚለውን ጥያቄ ለመመለስ ተሞክሯል፡፡ ለዚህም የቀላል ድህረት ትንተና ተግባራዊ ሆኗል፡፡ በትንተናው መሰረትም ተነሳሽነት ድርሰት በመፃፍ ውጤት ላይ በስታትስቲክስ ጉልህ የመተንበይ ድርሻ እንዳለው ታይቷል፡፡ ከድህረት ትንተና የተገኘው ውጤት እንደሚያመለክተው ተነሳሽነት ከመፃፍ ችሎታ ውጤት ጋር 33.62% የልይይት መጠን ተጋርቷል፤ ወይም በድርሰት የመፃፍ ውጤት ላይ በዚህ ልክ ተፅዕኖ አሳድሯል፡፡

በአጠቃላይ የጥናቱ ትንተና ውጤት እንዳመለከተው የ9ኛ ክፍል ተማሪዎች ድርሰት የመፃፍ ትምህርት የተማሪዎች ተነሳሽነትን መሰረት ያደረገ ቢሆን የተሻለ ውጤት ሊያስመዘግቡ እንደሚችሉ ያመለክታል፡፡ 
5.2 መደምደሚያ

የጥናቱን ውጤት ማብራሪያ መሰረት በማድረግ ከሚከተሉት መደምደሚያዎች ላይ ተደርሷል፡፡

1. የተማሪዎች ድርሰት የመፃፍ ተነሳሽነት ውጤት ከሚጠበቀው አማካይ በላይ ሆኖ ተገኝቷል፤ 

2. የተማሪዎች ድርሰት የመፃፍ ችሎታ ውጤት ከሚጠበቀው አማካይ በላይ ሆኖ ተገኝቷል፤

3. የተማሪዎች ድርሰት የመፃፍ ተነሳሽነትና ድርሰት የመፃፍ ችሎታ መካከል   

ተዛምዶ  እንዳለ ተደርሷል፤
4. ድርሰት የመፃፍ ችሎታን በመተንበይ ረገድ ተነሳሽነት ጉልህ አስተዋጽኦ አለው፤
5.3 መፍትሄ
በዚህ ጥናት የተደረሰባቸውን ግኝቶችና የተደረሰባቸውን ውጤቶች በመነሳት የተማሪዎችን ድርሰት የመፃፍ ችሎታን ለማጎልበት እንዲቻል የሚከተሉት የመፍትሄ ሀሳቦች ተጠቁመዋል፡፡
1. መምህራን የተማሪዎች ድርሰት የመፃፍ ተነሳሽነት ድርሰት በመፃፍ ችሎታ ላይ የራሱ የሆነ ተፅዕኖ እንዳለው በመገንዘብ ትምህርቱን የተማሪዎችን ስሜትና ፍላጎት በሚያነሳሳ መልኩ ቢያቀርቡ፣ እንዲሁም የተማሪዎችን ድርሰት የመፃፍ ተነሳሽነት ለማጠናከር የሚረዱ ተግባራትን ቢያከናውኑ የተማሪዎች ድርሰት የመፃፍ ችሎታ ውጤት የበለጠ ሊሻሻል ይችላል፡፡

2. የስርዓተትምህርት ቀራጮች መርሀትምህርት ሲነድፉ፣ የትምህርት መሳሪያዎች አዘጋጆች የትምህርት መሳሪያዎችን ሲያዘጋጁ የተማሪዎችን ድርሰት የመፃፍ ተነሳሽነትን ከግምት ውስጥ ማስገባት ቢችሉ፡፡
3. የአማርኛ ቋንቋ  መምህራንም ሆኑ ሌሎች ተመራማሪዎች በጥናቱ የተደረሰባቸውን ግኝቶች መሰረት በማድረግ  የተማሪዎችን ድርሰት በመፃፍ ተነሳሽነትና ድርሰት በመፃፍ ችሎታን በሚመለከቱ በአዎንታዊ ተዛምዶ የተሰራው ጥናት በሙከራዊ ጥናት ቢረጋገጥ የተማሪዎችን ድርሰት የመፃፍ ችሎታቸውን ለስኬት ማብቃት ይቻላል የሚል የአጥኝዋ ጥቆማ ነው፡፡ 
ዋቢዎች

ለወየሁ አየለ፡፡ (2008)፡፡ “የዘጠነኛ ክፍል የአማርኛ ቋንቋ መምህራን በክፍል ውስጥ የሚጠቀሙበት የተነሳሽነት ስልት አተገባበር ጥናት (በመንግስትና በግል ትምህርትቤቶች ናሙናነት)፡፡” ያልታተመ ኤም. ኤ ቴስስ አማርኛን በማስተማር ስነ ዘዴ፡፡ አዲስ አበባ ዩኒቨርሲቲ፡፡ 

ማረው አለሙ፡፡(1987)፡፡ በኢትዮጵያ ቋንቋዎችና ስነጽፍ ክፍል በ2ኛ ዓመት ተማሪዎች በግልና በቡድን የሚፃፉ በሳል ድርሰቶች ንፅፅራዊ ግምገማ ጥናት፡፡ አዲስ አበባ የሁለተኛ ዲግሪ ማሟያ ያልታተመ፡፡
ማረው አለሙ፡፡ (1996) ፡፡ በሳል ድርሰት ማስተማሪያ ፡፡ አዲስ አበባ፡፡ ብርሃንና ሰላም ማተሚያ ቤት፡፡

ማረው አለሙ፡፡ (2005) ፡፡ በሳል ድርሰት ማስተማሪያ፤ የተሻሻለ 2ኛ ዕትም አዲስ አበባ፡፡

አባሪ ሀ፡-  የፅሁፍ መጠይቅ

ባህርዳር ዩኒቨርሲቲ

ሂዩማኒቲስ ፋኩልቲ ድህረ ምረቃ ፕሮግራም

የኢትዮጵያ ቋንቋ(ዎች) እና ሥነጽሁፍ አማርኛ ትምህርት ክፍል

የተማሪዎች የመፃፍ ተነሳሽነት መለኪያ መጠይቅ

መለያኮድ ---------

ውድ ተማሪዎች፡- የዚህ መጠይቅ ዋና ዓላማ “የተማሪዎች ድርሰት የመፃፍ ተነሳሽነት ከመፃፍ ችሎታ ጋር ያለው ተዛምዶ፣ በባህርዳር ከተማ በሹምአቦ አጠቃላይ ሁለተኛ ደረጃና መሰናዶ                 ትምህርት ቤት በ9ኛ ክፍል ተማሪዎች ተተኳሪነት” በሚል ርዕስ ለሚካሄድ ምርምር መረጃ ለማግኘት ነው፡፡ በመሆኑም በዚህ መጠይቅ አማካይነት የሚሰበሰበው መረጃ ለሌላ ዓላማ አይውልም፡፡ የአንተ/ቺ ትክክለኛ ምላሽ የጥናቱ ውጤት ተቀባይነት እንዲኖረው ከፍተኛ እገዛ ያደርጋል፡፡ ስለሆነም የምትመልሳቸው/የምትመልሻቸው ምላሾች የራስህን/ሽን ፍላጎት በትክክል የሚያንጸባርቁ እንዲሆኑ ያስፈልጋል፡፡ ጥያቄዎችን በትዕግስት አንብበህ/ሽ በማጤን እንድት መልስ/ሽ እየጠየቅሁ ለምታደርግልኝ/ጊልኝ ቀና ትብብር በቅድሚያ ከልብ አመሰግናለሁ፡፡

ማሳሰቢያ፡- የጽሁፍ መጠይቁን ከሌላ ጓደኛ ጋር ተመካክሮ መሙላት አይፈቀድም፡፡

መመሪያ፡- በሰንጠረዡ ውስጥ ለቀረቡ 37 ጥያቄዎች ለእያንዳንዳቸው አራት አራት የስምምነት መግለጫ ደረጃዎች ያሏቸው አማራጭ መልሶች ቀርበዋል፡፡ አንተ/ቺ ይገልጸኛል የምትለውን/ዪውን አንድ የስምምነት ደረጃ ብቻ ለይተህ/ሽ ቁጥሩን በማክበብ አመልክት/ች፡፡ 

አማራጭ መልሶች በቁጥሩ የተወከሉ ሲሆኑ ቁጥሮቹም የሚከተሉትን የመስማማት ደረጃ ይወክላሉ፡፡

 1 = በጣም አልስማማም 2= አልስማማም 3= እስማማለሁ 4= በጣም እስማማለሁ

ምሳሌ፡- ለእያንዳንዱ ጥያቄ የምትመርጠውን/ጪውን አንድ መልስ 4  ቁጥሩን በማክበብ መልስ/ሽ፡፡

ደብዳቤ የመጻፍ ፍላጎት አለኝ፡፡        1     2     3     4

ደብዳቤ ለመፃፍ ስላለኝ ተነሳሽነት የስምምነት ደረጃዬ በጣም እስማማለሁ በመሆኑ 4 ቁጥርን መርጫለሁ፡፡

	4

	15
	ጥሩ ድርሰት መፃፍ ለእኔ ቀላል ነው፡፡
	1
	2
	3
	4

	16
	ፈጥሮ መፃፍን የሚጠይቁ ተግባራት ያስደስቱኛል፡፡
	1
	2
	3
	4

	17
	ብዙ መፃፍን የሚጠይቅ ክፍለ ጊዜ እወዳልሁ፡፡
	1
	2
	3
	4

	18
	አንድን ፅሁፍ ከመፃፌ በፊት እንዴት መፃፍ እንዳለብኝ አቅዳለሁ፡፡ 
	1
	2
	3
	4

	19
	ጥሩ ፀሀፊ መሆን ለእኔ ጠቃሚ ነው፡፡
	1
	2
	3
	4

	20
	ጥሩ ፀሀፊ መሆን ለስራዬ ይረዳኛል፡፡
	1
	2
	3
	4

	21
	ለመፃፍ ተግባራት የሚሰጠውን ከፍተኛ ውጤት ማግኘቴ ይጠቅመኛል፡፡
	1
	2
	3
	4

	22
	አስቸጋሪ የሆነ የመፃፍ ተግባርን መስራት ያስደስተኛል፡፡ 
	1
	2
	3
	4

	23
	አንድን የፅሁፍ ተግባር ሰርቼ ከማስረከቤ በፊት ክለሳ አደርጋለሁ፡፡
	1
	2
	3
	4

	24
	ስርዓተነጥብ አጠቃቀም ለእኔ ቀላል ነው፡፡
	1
	2
	3
	4

	25
	ስነፅሁፋዊ ትንታኔ የሚሰጡ ፅሁፎችን መፃፍ ያስደስተኛል፡፡
	1
	2
	3
	4

	26
	የምፅፈው ፅሁፍ የማይታረም ቢሆንም እንኳን መፃፍ እወዳለሁ፡፡
	1
	2
	3
	4

	27
	የምፅፈውን ፅሁፍ ሌሎች እንዲያነቡት እፈልጋለሁ፡፡
	1
	2
	3
	4

	28
	የምርምር ስራዎችን መፃፍ ያስደስተኛል፡፡
	1
	2
	3
	4

	29
	በክፍል ውስጥ ሰፋ ያለ የፅሁፍ እድል እንዲኖረኝ እፈልጋለሁ፡፡
	1
	2
	3
	4

	30
	ጥሩ ፀሀፊ መሆን ጥሩ ስራ ለማግኘት ጠቃሚ ነው፡፡
	1
	2
	3
	4

	31
	የመፃፍ ክሂሌን ለማሻሻል መፃፍን እለማመዳለሁ፡፡
	1
	2
	3
	4

	32
	በመፃፍ ተግባር የክፍሌን ከፍተኛ ውጤት ማስመዝገብ እፈልጋለሁ፡፡
	1
	2
	3
	4

	33
	ከመልስ አስመራጭ ጥያቄዎች ይልቅ ሃሳብ አፍልቆ በመጻፍ የሚመለሱ

ጥያቄዎችን እወዳለሁ፡፡
	1
	2
	3
	4

	34
	ሌሎች ጥሩ ፀሀፊ እንደሆንኩ መስክርነታቸውን እንዲሰጡ እፈልጋለሁ፡፡
	1
	2
	3
	4

	35
	በምፅፍበት ጊዜ ፊደላትን ሳልገድፍ (ያለ ስህተት)መፃፍ ለእኔ ቀላል ነው፡፡
	1
	2
	3
	4

	36
	በምፅፍበት ጊዜ ተገቢ ቃላትን መምረጥ ለእኔ ቀላል ነው፡፡
	1
	2
	3
	4

	37
	በመማሪያ ክፍሌ ውስጥ ለመፃፍ ተነሳሽነት አለኝ፡፡
	1
	2
	3
	4


ACADEMIC WRITING MOTIVATION QUESTIONNAIRE (AWMQ)
© 2012 ASHLEY PAYNE, UNIVERSITY OF GEORGIA
In order to better understand what you think and how you feel about the writing you do in your courses,
please respond to each of the following statements by circling the number in one of the boxes or providing
the requested information. Thank you!
Statements  Strongly    Disagree 0     Disagree 1      Uncertain 2         Agree 3                            StronglyAgree 4
01. I enjoy writing.                                                                                               

02. I like to write down my thoughts.                                                                  

 03. I use correct grammar in my writing.                                                              
04. I complete a writing assignment even when it is difficult.                                
05.Being a good writer will help me do well academically.                                    

 06. I write as well as other students.                                                                      
07. I write more than the minimum on writing assignments.                                

 08. I put a lot of effort into my writing.                                                       

09. I like to participate in written online discussions.                                        

10. I like to get feedback from an instructor on my writing.                                   

11. I am able to clearly express my ideas in writing.                                                

12. I easily focus on what I am writing.                                                                   

13. I like my writing to be graded.                                                                           

 14. I am more likely to succeed if I can write well.                                                    

15. It is easy for me to write good essays.                                                               

 16. I enjoy creative writing assignments.                                                                  
17. I like classes that require a lot of writing.                                                            
18. I plan how I am going to write something before I write it.                                 
19. Becoming a better writer is important to me.                                                       
20. Being a better writer will help me in my career.                                                   
21. It is important to me that I make an A on a writing
assignment.                                                                                                             

22. I enjoy writing assignments that challenge me.                                                     
23. I revise my writing before submitting an assignment.                                           

24. Punctuation is easy for me.                                                                                 

 25. I enjoy writing literary analysis papers.                                                                  

26. I like to write even if my writing will not be graded.                                             

27. I like others to read what I have written.                                                             

28. I enjoy writing research papers.                                                                            

29. I would like to have more opportunities to write in classes.                              
30. Being a good writer is important in getting a good job.                                        

31. I practice writing in order to improve my skills.                             
32. I want the highest grade in the class on a writing
assignment.                                                                  

33. I would rather write an essay than answer multiple-choice
questions. 
34. I want others to recognize me as a good writer. 
35. Spelling is easy for me. 

36. Choosing the right word is easy for me

37. I am motivated to write in my classes

 General Background Information
I am a ___female ___male (please check)
 The number of non-required books I read for pleasure each year is about ___ (please estimate)
My academic major (or intended major) is _________________________________
Permission to Use the Academic Writing Motivation Questionnaire
© 2012 Ashley Payne, University of Georgia
Educators

አባሪ ለ፡- ድርሰት  የመፃፍ ችሎታ መለኪያ ፈተና

በተማሪዎች የሚሰራ ድርሰት የመፃፍ ችሎታ ፈተና

                                                             መለያኮድ----------

ከዚህ  በታች የቀረበውን ርዕስ መሰረት በማድረግ ሶስት አንቀጽ ያለው ድርሰት ጻፍ(ጻፊ)፡፡

ድርሰቱን ለመጻፍ የተሰጠው ጊዜ 2 ሰዓት ነው፡፡

ማሳሰቢያ፡-  በድርሰት ወረቀቱ ላይ ስም አይጻፍም፡፡

የድርሰት መጻፊያ ርዕስ፤”የልጅነት ትዝታ”
አባሪ ሐ፡- ድርሰት የመፃፍ ችሎታ መለኪያ ፈተና ማረሚያ መስፈርቶች

ከጥናቱ ተሳታፊዎች የተሰበሰበው ድርሰት የመጻፍ ችሎታ ፈተና እርማት ለማድረግ ትኩረት የተደረገባቸው ነጥቦች፡-

·  የፊደል ግድፈት፡- ተገቢ ያልሆነ ሆሄ መፃፍ፣ሆሄያትን መዝለል

·  የአፃፃፍ ስልት፡- የተራኪ ድርሰት አፃፃፍ ስልቶችን የተከተለ መሆን አለመሆኑን

·  ስዋስው፡- የቃላት ምርጫ፣ ፆታ፣ ቁጥር፣ የግስ መስማማት እና አለመስማማት

·  ግጥምጥምነት፣ ግልፅነት፣ የሀሳብ ፍሰት

·  ስርዓተ ነጥብ አጠቃቀም

ከላይ የቀረቡ ነጥቦች ላይ ትኩረት በማድረግ ለፅሁፉ 100 ውጤት በመስጠት ፈተናው ታርሟል፡፡

           አባሪ መ፡- ድርሰት የመፃፍ ችሎታ መለኪያ ፈተና ውጤት

በ3 አራሚዎች የተገኘው ድርሰት የመፃፍ ችሎታ ፈተና ውጤት

	ኮድ
	አራሚ 1
	አራሚ 2
	አራሚ 3
	አማካይ

	
	100%
	100%
	100%
	100%

	1
	60
	59
	56
	58

	2
	71
	70
	70.5
	70

	3
	63
	68
	70
	67

	4
	66
	68
	72
	68

	5
	46
	47
	47
	47

	6
	42
	44
	43
	43

	7
	44
	46
	42
	44

	8
	66
	69
	67
	66

	9
	74
	74
	78
	76

	10
	62
	62
	66
	64

	11
	45
	45
	45
	45

	12
	60
	58
	54
	56

	13
	66
	66
	68
	67

	14
	62
	66
	65
	64

	15
	48
	42
	45
	45

	16
	43
	44
	44
	44

	17
	78
	78
	72
	76

	18
	75
	77
	76
	75

	19
	78
	78
	83
	80

	20
	56
	57
	54
	56

	21
	45
	46
	45
	45

	22
	54
	55
	54
	55

	23
	50
	51
	52
	52

	24
	54
	54
	54
	54

	25
	65
	66
	66
	66

	26
	45
	45
	45
	45

	27
	44
	43
	44
	44

	28
	45
	46
	46
	46

	29
	48
	47
	47
	47

	30
	66
	68
	68
	68

	31
	87
	88
	87
	87

	32
	85
	80
	83
	82

	33
	30
	38
	32
	34

	34
	36
	35
	35
	35

	35
	67
	67
	66
	67

	36
	65
	64
	64
	64

	37
	52
	58
	55
	55

	38
	66
	69
	63
	66

	39
	67
	67
	67
	67

	40
	68
	69
	68
	68

	41
	85
	80
	90
	85

	42
	67
	68
	67
	67

	43
	44
	45
	45
	45

	44
	40
	44
	43
	42

	45
	43
	43
	43
	43

	46
	44
	46
	44
	44

	47
	55
	57
	56
	56

	48
	58
	59
	58
	58

	49
	56
	56
	57
	56

	50
	57
	57
	58
	57

	51
	55
	55
	57
	56

	52
	60
	59
	59
	59

	53
	86
	87
	87
	87

	54
	90
	88
	91
	88

	55
	80
	86
	84
	84

	56
	56
	56
	56
	56

	57
	66
	65
	65
	65

	58
	66
	68
	67
	67

	59
	64
	67
	66
	66

	60
	74
	75
	74
	74

	61
	45
	45
	45
	45

	62
	46
	45
	45
	45

	63
	55
	55
	56
	55

	64
	57
	56
	56
	56

	65
	68
	66
	64
	65

	66
	67
	67
	67
	67

	67
	65
	70
	66
	67

	68
	66
	65
	63
	64

	69
	65
	65
	65
	65

	70
	60
	68
	66
	64

	71
	45
	45
	45
	45

	72
	60
	56
	57
	57

	73
	55
	56
	56
	56

	74
	67
	67
	68
	67

	75
	66
	67
	66
	66

	76
	65
	67
	65
	65

	77
	70
	65
	68
	67

	78
	64
	68
	66
	66

	79
	65
	65
	65
	65

	80
	54
	52
	60
	55

	81
	56
	56
	57
	56

	82
	57
	56
	54
	55

	83
	57
	57
	56
	57

	84
	70
	75
	73
	73

	85
	44
	48
	46
	46

	86
	56
	58
	55
	56

	87
	57
	56
	57
	57

	88
	56
	56
	57
	56

	89
	80
	87
	56
	84

	90
	75
	76
	75
	75

	91
	65
	65
	66
	65

	92
	67
	68
	67
	67

	93
	76
	77
	73
	75

	94
	67
	67
	67
	67

	95
	78
	76
	76
	76

	96
	75
	77
	78
	77

	97
	67
	67
	67
	67

	98
	50
	47
	47
	48

	99
	50
	48
	49
	49

	    100
	40
	35
	35
	37

	    101
	35
	36
	36
	36


አባሪ ሠ፡- የሙከራ ጥናት ውጤት

	
	
	
	
	
	
	
	
	
	
	
	
	
	
	
	
	
	
	
	
	
	  የሙከራ ጥናት ዉጤት
	
	
	
	
	
	
	
	
	
	
	
	
	
	
	
	
	
	
	
	
	
	
	
	
	
	

	
	 
	1
	2
	3
	4
	5
	6
	7
	8
	9
	10
	11
	12
	13
	14
	15
	16
	17
	18
	19
	20
	21
	22
	23
	24
	25
	26
	27
	28
	29
	30
	31
	32
	33
	34
	35
	36
	37
	sum
	Mean
	SD
	Var
	100%
	
	
	
	
	
	
	
	

	
	1
	3
	4
	3
	4
	4
	3
	3
	3
	4
	4
	3
	4
	4
	3
	4
	4
	3
	3
	3
	4
	4
	3
	3
	3
	4
	4
	4
	3
	4
	4
	4
	4
	3
	3
	3
	3
	4
	130
	3.514
	0.50671
	0.256757
	80
	
	Anova: Two-Factor Without Replication
	
	
	

	
	2
	3
	3
	3
	4
	4
	4
	4
	3
	4
	4
	4
	4
	3
	3
	4
	3
	3
	4
	3
	3
	3
	4
	3
	4
	3
	3
	4
	3
	3
	4
	4
	4
	3
	3
	3
	3
	3
	127
	3.432
	0.50225
	0.252252
	75
	
	
	
	
	
	
	
	

	
	3
	3
	4
	3
	4
	4
	4
	4
	4
	3
	4
	3
	3
	3
	2
	3
	3
	4
	4
	4
	4
	3
	4
	3
	3
	2
	3
	3
	3
	4
	4
	3
	4
	2
	3
	3
	4
	2
	123
	3.324
	0.66892
	0.447447
	68
	
	SUMMARY
	Count
	Sum
	Average
	Variance
	
	

	
	4
	3
	4
	3
	3
	4
	4
	4
	3
	3
	4
	4
	4
	4
	3
	3
	4
	3
	3
	4
	3
	2
	2
	3
	4
	3
	3
	3
	3
	3
	2
	4
	4
	4
	3
	2
	4
	4
	123
	3.324
	0.66892
	0.447447
	82
	
	Row 1
	37
	130
	3.513514
	0.256757
	
	

	
	5
	3
	3
	2
	4
	3
	3
	3
	4
	3
	3
	4
	3
	4
	4
	3
	3
	3
	3
	4
	4
	4
	3
	3
	2
	2
	2
	4
	4
	4
	4
	4
	3
	2
	3
	4
	2
	4
	120
	3.243
	0.72286
	0.522523
	66
	
	Row 2
	37
	127
	3.432432
	0.252252
	
	

	
	6
	3
	4
	3
	4
	4
	2
	4
	3
	3
	4
	4
	4
	4
	3
	2
	4
	2
	3
	3
	2
	4
	2
	4
	2
	3
	2
	2
	3
	2
	3
	2
	4
	2
	3
	3
	3
	2
	111
	3
	0.8165
	0.666667
	83
	
	Row 3
	37
	123
	3.324324
	0.447447
	
	

	
	7
	2
	4
	4
	4
	2
	2
	4
	3
	4
	4
	2
	2
	4
	2
	3
	2
	4
	3
	4
	4
	4
	3
	4
	2
	3
	4
	3
	2
	4
	2
	3
	3
	4
	4
	3
	3
	4
	118
	3.189
	0.84452
	0.713213
	69
	
	Row 4
	37
	123
	3.324324
	0.447447
	
	

	
	8
	4
	3
	2
	4
	3
	2
	3
	3
	4
	2
	3
	3
	2
	2
	2
	3
	2
	3
	2
	4
	3
	2

	0.5
	0.7

	20

	2.9
	0.515789
	
	

	
	
	
	
	
	
	
	
	
	
	
	
	
	
	
	
	
	
	
	
	
	
	
	
	
	
	
	
	
	
	Column 2
	20
	63
	3.15
	0.660526

